
რას უმზადებს გარემოცვა კრემლის დიქტატორს – 
მამუკა გამყრელიძის ვერსიები და პროგნოზები

„პუტინი პოლონიუმიანი ჩაის კანდიდატია“

„ტროლები უბედური ადამიანები არიან“
როგორ 
დავიცვათ თავი 
ინტერნეტ-
ბულინგისგან – 
ინტერვიუ ლელა 
ჯეჯელავასთან

5-მილიონიანი ჯარიმა და 
უცნობი ფაქტები დავით 

კეზერაშვილის ბიზნესდოსიედან 
როგორ გახდა 
„მაფიოზი“ და რატომ 
აგინა აგვისტოს 
ომის დროს რუსმა 
გენერალმა დავით 
კეზერაშვილს 

ვინ არის და რა 
ქონებას ფლობს 

გიორგი ამილახვარი
განათლებისა და 

მეცნიერების მინისტრის 
ქონებრივი დეკლარაცია

სახანძრო-სამაშველო ძალების დეპარტამენტს ტყის ხანძრების 
ქრობის სპეციალური აღჭურვილობა გადაეცა

შინაგან საქმეთა სამინისტროს საგანგებო სიტუა-
ციების მართვის სამსახურის სახანძრო-სამაშველო 
ძალების დეპარტამენტს, დანიის სამეფოს საგანგებო 
სიტუაციების მართვის სააგენტომ, ტყის ხანძრებზე 
ეფექტიანი რეაგირებისთვის უახლესი მოდელის სპე-
ციალური აღჭურვილობა გადასცა.

აღჭურვილობის გადაცემის ცერემონია განსაკუთრე-
ბულ სიტუაციებზე რეაგირების მთავარი სამმართვე-
ლოს ბაზაზე გაიმართა. ღონისძიებას შინაგან საქმეთა 
მინისტრის მოადგილე იოსებ ჭელიძე, საგანგებო 
სიტუაციების მართვის სამსახურის უფროსი თეიმუ-
რაზ მღებრიშვილი და დანიის სამეფოს საგანგებო და 
სრულუფლებიანი ელჩი საქართველოში ანე ტოფტ 

სორენსენი დაესწრნენ, რომლებმაც სპეციალური აღჭურვილობა დაათვალიერეს და მის მახასიათებლებს პი-
რადად გაეცნენ.

სახანძრო-სამაშველო ძალების დეპარტამენტს აღჭურვილობა დანიის სამეფოს საგანგებო სიტუაციების მა-
რთვის სააგენტოსა და საქართველოს საგანგებო სიტუაციების მართვის სამსახურს შორის, ნატო-საქართველოს 
არსებითი პაკეტის ფორმატში თანამშრომლობის ფარგლებში გადაეცა.

სულ გადმოცემულია: ROSENBAUER-ის ფირმის, 
უახლესი, მაღალი წარმადობის 14 წყლის საქაჩი ტუმბო, 
20 ერთეული 10-ტონიანი წყლის ავზი, კუთხმჭრელები, 
ბენზოხერხები და სხვა სპეციალური საშუალებები. 
პროექტი, რომლის ღირებულება 500 000 ევროს შეა-
დგენს, მნიშვნელოვან წვლილს შეიტანს სახანძრო-სა-
მაშველო ძალების გადაიარაღების პროცესში.

ღონისძიებას ასევე ესწრებოდნენ საგანგებო სიტუ-
აციების მართვის სამსახურის სახანძრო სამაშველო 
ძალების დეპარტამენტის უფროსი დავით სუხიშვილი, 
ნატო-საქართველოს არსებითი პაკეტის ძირითადი 
ჯგუფის ლიდერის მოადგილე, პოლკოვნიკი მარიან 
დორკანი და ნატო-საქართველოს არსებითი პაკეტის კრიზისების მართვის ინიციატივის ლიდერი, პოლკოვნიკი 
სუზან კრისტენსენი.

ღონისძიების ბოლოს, სტუმრებმა სახანძრო-სამაშველო ძალების დეპარტამენტის განსაკუთრებულ სი-
ტუაციებზე რეაგირების მთავარი სამმართველოს ბაზა დაათვალიერეს და საგანგებო სიტუაციების მართვის 
სამსახურის სასწავლო ცენტრი მოინახულეს.

საგანგებო სიტუაციების მართვის სამსახური აქტიურად განაგრძობს პირადი შემადგენლობის მომარაგებას 
ახალი აღჭურვილობით, სპეცფორმითა და ავტოტექნიკით.

პოლიციამ მაღაზია „დელფოსის“ ქურდობის ფაქტი 
ცხელ კვალზე გახსნა – დაკავებულია ერთი პირი

შინაგან საქმეთა სამინისტროს თბილისის პოლიციის 
დეპარტამენტის ვაკე-საბურთალოს მთავარი სამმა-
რთველოს თანამშრომლებმა, ჩატარებული საგამოძი-
ებო მოქმედებების შედეგად, უცხო ქვეყნის მოქალაქე 
– 1985 წელს დაბადებული ა.ჰ. ქურდობის ბრალდებით, 
თბილისში დააკავეს.

დანაშაული 5 წლამდე ვადით თავისუფლების აღკვე-
თას ითვალისწინებს.

გამოძიებით დადგინდა, რომ ბრალდებულმა თბი-
ლისში, ჭავჭავაძის გამზირზე მდებარე საიუველირო 
მაღაზიიდან სხვადასხვა ძვირადღირებული სამკაული 
მოიპარა და შემთხვევის ადგილიდან მიიმალა.

სამართალდამცველებმა, ჩატარებული ოპერატიუ-
ლი ღონისძიებებისა და საგამოძიებო მოქმედებების შედეგად, ა.ჰ. მომხდარიდან მეორე დღეს, ცხელ კვალზე 
დააკავეს.

პოლიციამ ნაქურდალი ნივთები ნივთმტკიცებად ამოიღო.
გამოძიება საქართველოს სისხლის სამართლის კოდექსის 177-ე მუხლის მე-2 ნაწილის „ა“ და „ბ“ ქვეპუნქტებით 

მიმდინარეობს, რაც გულისხმობს სადგომში ან სხვა საცავში უკანონო შეღწევით ჩადენილ ქურდობას, რამაც 
მნიშვნელოვანი ზიანი გამოიწვია.

შინაგან საქმეთა 
სამინისტროს განცხადება

შინაგან საქმეთა სამინისტრომ, ადმინისტრაციულ 
სამართალდარღვევათა კოდექსის 174-ე (მე-18 პრიმა) 
მუხლის საფუძველზე, ადმინისტრაციული წარმოება 
დაიწყო, რაც საჯარო დაწესებულების მიერ აღმა-
რთული/გამოფენილი ევროპის კავშირის, ჩრდილო-
ატლანტიკური ხელშეკრულების ორგანიზაციის, ან 
სხვა საერთაშორისო ორგანიზაციის ოფიციალური 
სიმბოლოს შებღალვას გულისხმობს.

სამართალდამცველების მიერ მოხდება სამართა-
ლდამრღვევი პირების იდენტიფიცირება და დაჯა-
რიმება.

შინაგან საქმეთა სამინისტრო თბილისში, პარლამე-
ნტის მიმდებარე ტერიტორიაზე მიმდინარე აქციის 
მონაწილეებს მოუწოდებს, არ გასცდნენ შეკრებისა და 
გამოხატვის თავისუფლების კანონით დასაშვებ ფარგ-
ლებს, დაიცვან საზოგადოებრივი წესრიგის ნორმები და 
დაემორჩილონ პოლიციელთა კანონიერ მოთხოვნებს.

სამართალდარღვევის თითოეული ფაქტი პოლიციის 
მიერ დაუყოვნებლივ იქნება აღკვეთილი და მკაცრი 
სამართლებრივი რეაგირება მოჰყვება.

მართვის უფლების 
მოსაპოვებელი პრაქტიკული 

გამოცდის ჩაბარებაში 
დახმარების სანაცვლოდ, 

სააგენტოს თანამშრომლისთვის 
ქრთამის გადაცემის გამო, ერთ 

პირს ბრალდება წარუდგინეს

საქართველოს პროკურატურამ, მოხელისთვის 
ქრთამის მიცემის ფაქტზე, ერთ პირს ბრალდება წა-
რუდგინა. ამის შესახებ ინფორმაციას საქართველოს 
გენერალური პროკურატურა ავრცელებს.

მათივე ცნობით, საქართველოს პროკურატურის 
მიერ ჩატარებული გამოძიებით დადგინდა, რომ 17 
მარტს, ბრალდებულმა, ქუთაისში მდებარე საქართვე-
ლოს შინაგან საქმეთა სამინისტროს სსიპ „მომსახურე-
ბის სააგენტოში“, მართვის უფლების მოსაპოვებელი 
პრაქტიკული გამოცდის ჩაბარებაში დახმარების სა-
ნაცვლოდ, ამავე სააგენტოს თანამშრომელს, ქრთამის 
სახით თანხა გადასცა.

„სააგენტოს თანამშრომელმა, აღნიშნული ფაქტის 
შესახებ სამართალდამცველებს შეატყობინა. შინაგან 
საქმეთა სამინისტროს თანამშრომლებმა ბრალდებული 
იმავე დღეს დააკავეს. მას ბრალდება საქართველოს 
სისხლის სამართლის კოდექსის 339-ე მუხლის პირველი 
ნაწილით (მოხელისთვის ქრთამის მიცემა) წარედგინა, 
რაც სასჯელის სახედ და ზომად სამ წლამდე თავი-
სუფლების აღკვეთას ითვალისწინებს. 

პროკურატურა, ბრალდებულისთვის აღკვეთის 
ღონისძიების გამოყენების შუამდგომლობით, სასამა-
რთლოს კანონით დადგენილ ვადაში მიმართავს“, – აღ-
ნიშნულია უწყების მიერ გავრცელებულ ინფორმაციაში.

თავდაცვის ყოფილ მინისტრ დავით კეზერაშვილს 
სააპელაციო სასამართლომ  სახელმწიფოს 
სასარგებლოდ 5 მილიონის გადახდა დააკისრა. 
ზოგადად, ბოლო დროს, კეზერაშვილის ფიგურა 
ქართულ პოლიტიკაში ერთობ აქტუალურია – 
მაგალითად, ენმ-ში განხორციელებულ საკადრო 
წმენდის „რუხ კარდინალად“ სწორედ მას მიიჩნევენ. 
არადა, თავის დროზე ამბობდნენ, რომ მიხეილ 
სააკაშვილი კეზერაშვილის „ფინანსურ მხრებზე“ 
იდგა... და მაინც, ვინ არის კეზერაშვილი? – „ვერსია“ 
„ფინანსური კარდინალის“ დოსიეს წარმოგიდგენთ.

დავით კეზერაშვილი 1978 წელს, თბილისში დაიბადა. 
1992 წელს, ბებიასთან ერთად, ისრაელში, კერძოდ, 
ჰოლონში გადასახლდა, წელიწადნახევრის შემდეგ კი 
ისევ თბილისში დაბრუნდა. 1999 წელს, თსუ-ს საერთა-
შორისო სამართლის ფაკულტეტი დაამთავრა. ფლობს 
ინგლისურ, რუსულ, იტალიურ ენებსა და ივრითს. სააკა-
შვილთან იმ დროიდან მეგობრობდა, როცა მიშა იუსტი-
ციის მინისტრი იყო – მაშინ „კეზერა“, როგორც ეძახიან, 
მინისტრის თანაშემწედ მუშაობდა. „ვარდების რევო-
ლუციის“ შემდეგ კი, ფინანსური პოლიციის უფროსად 
მოგვევლინა. 2006 წლის 11 ნოემბერს, კეზერაშვილმა, 
საქართველოს თავდაცვის მინისტრის პოსტზე, ირაკლი 
ოქრუაშვილი შეცვალა. ეს თანამდებობა აგვისტოს ომის 
შემდეგ, 2008 წლის 5 დეკემბერს დატოვა.

დავით კეზერაშვილი ორმაგ – საქართველოსა და 
ისრაელის სახელმწიფოს მოქალაქეობას ფლობს. 2012 
წლის 4 ოქტომბერს გავრცელდა ინფორმაცია, რომ 
კეზერაშვილმა საქართველო დატოვა. წასვლამდე კი, 
3 ოქტომბერს, ერთპიროვნულად, კომპანია „მედია 
ჯორჯია“ დააფუძნა, რომელსაც ტელეკომპანია „რუს-
თავი 2“-ის აქციების 90%-ის მფლობელმა, ლევან ყა-
რამანაშვილმა თავისი წილიდან 40%, ნახევარ მილიონ 
დოლარად მიყიდა.

2013 წლის 30 იანვარს, დავით კეზერაშვილს დაუს-

წრებლად, აღკვეთის ღონისძიება შეეფარდა. ბრალდება 
ასეთი იყო: საჯარო მოხელის მიერ, განსაკუთრებით 
დიდი ოდენობის ფულის მოთხოვნა და ქრთამის მი-
ღება, საფინანსო საქმიანობის სფეროში ჩადენილი 
დანაშაული. საგამოძიებო სამსახურის ინფორმა-
ციით, კეზერაშვილმა, პირადი სარგებლის მიღების 
მიზნით, გამოიყენა სამსახურეობრივი მდგომარეობა, 
მფარველობა გაუწია და დაეხმარა დანაშაულებრივი 
დაჯგუფების წევრებს – ნიკოლოზ დავითაშვილსა და 
იოსებ იმნაძეს უკანონი საქმიანობაში და, სანაცვლოდ, 
როგორც საჯარო მოხელემ, ქრთამის სახით, 4 მილიონ 
669 978 ათასი ამერიკული დოლარი აიღო.

თავდაცვის მინისტრობიდან გათავისუფლების 
შემდეგ კი, სათავეში ჩაუდგა დანაშაულებრივ ორ-
განიზებულ ჯგუფს და კონტრაბანდული სპირტის 
საქართველოში შემოტანის შედეგად, ქრთამის სახით, 
როგორც კერძო პირმა, 7 მილიონ 664 705 ათასი ამე-
რიკული დოლარი აიღო.

საქართველოს სისხლის სამართლის კანონმდებ-
ლობით, კეზერაშვილს ბრალი ედებოდა რამდენიმე 
მუხლით, რაც საბოლოოდ, 11-დან 15-წლამდე თავი-
სუფლების აღკვეთას ითვალისწინებს.

თავდაცვის მინისტრობას ჩამოშორებული კეზე-
რაშვილი აცხადებდა, რომ პოლიტიკა სამუდამოდ 
დატოვა, ბიზნესით დაკავდა და თავს ნავთობკომპანია 
„გალფის“ მფლობელად, უფრო სწორად, ერთ-ერთ 
მფლობელად წარადგენდა. ნავთობის გარდა, კეზე-
რაშვილს სათამაშო ბიზნესი, ლატარიის კომპანია 
და სარეკლამო საქმეც აინტერესებდა. ამბობენ, რომ 
იარაღის შესყიდვის კანონიერ და უკანონო სქემებშიც 
მონაწილეობდა.

2006 წელს, საქართველოში დარეგისტრირდა 
კომპანია „სოკარ-ჯორჯია“, რომელიც შედგებოდა 
რამდენიმე დანაყოფისგან, მათ შორის, „სოკარ-ჯორ-
ჯია-პეტროლიუმისგან“, რომელსაც აზერბაიჯანიდან 
ნავთობპროდუქტების იმპორტის მონოპოლიური 
უფლება მიეცა. ამ კომპანიის დამფუძნებელნი, ერთი 
მხრივ, აზერბაიჯანის რესპუბლიკის ნავთობის სახელ-
მწიფო კომპანია (51%) და მეორე მხრივ, საქართველოს 
იურიდიული და ფიზიკური პირები იყვნენ – 49%-ია-
ნი-წილით. პარალელურად, ცენტრალური აზიიდან, 
აზერბაიჯანსა და თურქმენეთიდან ნავთობპროდუქ-
ტების ტრანზიტი საქართველოს შიდა ბაზრისთვისაც 
გარკვეულ ეტაპზე აიკრძალა და შემოღებული იქნა 
წესი, რომლითაც ნავთობპროდუქტების იმპორტს საქა-
რთველოში ექსკლუზიურად მხოლოდ „სოკარ-ჯორჯია 
პეტროლიუმი“ ახორციელებდა. 2006 წლიდან ანუ მას 
შემდეგ, რაც „სოკარი“ საქართველოშია, ბევრი ნავთო-
ბკომპანია მოისპო. ყველა დარჩენილი კი, როგორც 
ამბობენ, „სოკარის“ შვილობილია, მათ შორის, კეზე-
რაშვილის „გალფი“ და დავით სააკაშვილის „ვისოლი“, 
რომელთაც „სოკარი“ ხელსაყრელ ფასად აძლევს ბენ-
ზინს და ამ გარიგებით მილიონები კეთდება, საწვავის 
ფასი კი გამუდმებით იზრდება.

5-მილიონიანი ჯარიმა და უცნობი ფაქტები 
დავით კეზერაშვილის ბიზნესდოსიედან 

როგორ გახდა „მაფიოზი“ და რატომ აგინა აგვისტოს 
ომის დროს რუსმა გენერალმა დავით კეზერაშვილს 

ჰიბრიდულ ომში ტროლებისა და ბოტების 
გააქტიურება რომ მძლავრი ბერკეტია, ამაზე 
უკვე აღარავინ დავობს. ცნობისთვის: ტროლი 
არის პიროვნება, რომელიც ონლაინ-სივრცეში 
არაადეკვატურ და პროვოკაციულ ინფორმაციას 
აქვეყნებს, რათა მომხმარებელთა შორის ჯანსაღ 
დისკუსიას ხელი შეუშალოს, ან კონკრეტულ 
ადამიანს ესხმის თავს და ცილს სწამებს 
დისკრედიტაციის მიზნით. რაც შეეხება ბოტებს, 
ისინი რეალური პიროვნების პროფილთან 
მიმსგავსებული ავტომატიზებული პროფილებია. 
ხშირად, ათეულ ათასობით ანგარიშს ერთი რეალური 
მომხმარებელი მართავს. ბოტს ძირითადად მაშინ 
იყენებენ, როდესაც დამკვეთს სურს კონკრეტული 
გზავნილის გავრცელება, სხვა მომხმარებლების თუ 
ორგანიზაციების შევიწროება და დისკრედიტაცია, 
ან ხელოვნური მოწონებების (Like-ების) და 
გამომწერების (Follower-ების) გაზრდა.
კიბერბულინგი – ციფრული ტექნოლოგიების 
გამოყენებით, ფარული ან აშკარა დაშინების 
მიზნით განხორციელებული ქმედებაა. ბოლო დროს 
განვითარებული მოვლენების ფონზე, სწორედ 
კიბერბულინგის, ონლაინ-სივრცეში ცილისწამების 
მსხვერპლი აღმოჩნდა ყველასთვის საყვარელი 
მწერალი დათო ტურაშვილი, რომელიც გულის 
შეტევით, კლინიკაში გადაიყვანეს...
„სამი დღეა, ამაზე ვფიქრობ, რა დავაშავე. არაფერი 
არ დამიშავებია სიყვარულის გარდა და მივხვდი, რომ 
მაგიტომ მსჯიან. სხვათა შორის, რომ შემოვიდნენ 
რუსები მე-19 საუკუნეში, პირველი, ვისაც 
ებრძოდნენ, იყვნენ მწერლები. იმიტომ აგვიკრძალეს 
ქართულად ლაპარაკი. 20-იან და 30-იან წლებში, 
პირველები, რომლებიც დახოცეს, იყვნენ მწერლები 
იმიტომ, რომ ზუსტად ასეთი კანონი იყო. ტიციან 
ტაბიძე სად არის, ახლაც არ ვიცით, რა მუხლით 
დაიჭირეს, იცით? – საფრანგეთის აგენტობის. ამ 
კანონპროექტში გარკვევით წერია, რომ აგენტის 
მხილება შეუძლია ნებისმიერ ადამიანს. ეს, იცით, რას 
ნიშნავს? დამსმენები, ჩამშვებები და „ნასედკები“ 
დავაბრუნოთო. ჩემზე ნუ კი ბრაზდებით, იმაზე 
გაბრაზდით, ვინც ერთ დღეს გეუბნებათ, მწვანეს 
მიაჭირეთო და მეორე დღეს, (გეუბნებათ) წითელსო“, 
– ვრცელდება დათო ტურაშვილის ეს სიტყვები 
სოციალურ ქსელში. 
როგორც ცნობილია, არა მხოლოდ ხელისუფლება 
იყენებს ტროლებს, არამედ, ოპოზიციაც, მათთვის 
საჭირო შემთხვევაში, რაც ხშირად მიმართულია 
კონკრეტული ადამიანისკენ. როგორ ებრძვის 
სოციალურ ქსელებსა და მედიაში სიძულვილის 
ენას ცივილიზებული დასავლეთი და ამ მხრივ, 
რა რეგულაციები და მაკონტროლებელი 
მექანიზმები არსებობს? რამდენად გააზრებული 
უნდა ჰქონდეს ყველა ადამიანს ჰიბრიდულ ომში 
კიბერბულინგის რისკი და როგორი უნდა იყოს 
რეაგირება? ცნობილია, რომ ხშირად, კიბერბულინგი 
მიმართულია საზოგადოებრივ პირებზე: მწერლებზე, 
მსახიობებზე... რატომ არჩევენ თავმდამსხმელები 
მათ?.. პოლიტიკოსებს კი აქვთ თმენის 
ვალდებულება, თუმცა სად გადის მათ მიმართ 
კრიტიკასა და კიბერბულინგს შორის ზღვარი? 
– ამ კითხვებით ანალიტიკოს ლელა ჯეჯელავას 
მივმართეთ...

„კიბერბულინგი იმ საზოგადოების მახასიათებელია, 
სადაც ბედნიერების ინდექსი ძალიან დაბალია. ამიტომ, 
შემთხვევითი არაა, რომ კიბერბულინგის გამოყენება 
განსაკუთრებით ხდება იმ ქვეყნებში, სადაც რუსული 
ჰიბრიდული ომის გავლენა ძალიან მაღალია. ცხადია, 
დასავლეთიც არ არის გამონაკლისი, იქაც არის კიბერ-

ბულინგის შემთხვევები, მაგრამ მასშტაბი და ფორმა, 
რომელიც მიღებულია რუსეთსა და რუსული პოლი-
ტიკური გავლენის ქვეშ მყოფ ქვეყნებში, მათ შორის, 
საქართველოში, ერთმანეთთან შეუდარებელია“.

ლელა ჯეჯელავა ხნის, თუ რა მოვლენაა კიბერბუ-
ლინგი და ვინ შეიძლება აიღოს თავის თავზე ისეთი 
ფუნქცია, რასაც ჰქვია ტროლი:

„შეუძლებელია, ტროლი იყოს ბედნიერი ადამიანი. 
ამას წინათ, მქონდა შესაძლებლობა, წამეკითხა ერთ-ე-
რთი ბელარუსი ფსიქოლოგის სტატია იმის შესახებ, 
თუ რა ფსიქოლოგიურ მოვლენასთან გვაქვს საქმე, 
ტროლების სახით, სადაც ის ამბობს სამეცნიერო 
გამოცდილებაზე დაყრდნობით, რომ ტროლები აუცი-
ლებლად არიან ის ადამიანები, რომელთაც ბავშვობის 
დროინდელი ტრავმები აწუხებთ, რომელთაც ჰქონდათ 
ბედნიერების დეფიციტი და ამას ახლა ასე უბრუნებენ 
სამყაროს, ცდილობენ, ყველა მათი სამიზნე ცოტათი 
მაინც გახადონ უბედური. მას შეიძლება დააბრალონ 
ყველაფერი ის, რისი წარმოდგენაც თითქმის შეუძ-
ლებელია და შეუქმნან ცხოვრების არანორმალური 
რეჟიმი. ტროლები ამ დისკომფორტით, რომელსაც 
უქმნიან სამიზნე ადამიანებს, განიცდიან სიამოვნებას, 
გარდა იმისა, რომ ეს არის მათი ანაზღაურებადი სამუ-
შაო. ამიტომ, ადამიანები პროფესიას ირჩევენ თავის 
უნარ-ჩვევების, შესაძლებლობების, ოცნებებიდან 
გამომდინარე და თუ ამას გავიაზრებთ, მივხვდებით, 
რომ ტროლების ერთადერთი მიზანი, რატომაც და-
თანხმდნენ ამ ტიპის სამუშაოს, არის ის, რომ უფრო 
უბედური გახდეს მათ გარშემო სამყარო. ეს თითქოს 
სამყაროზე მათი შურისძიებაა“.

ჯეჯელავას თქმით, არ აქვს მნიშვნელობა, ამას ხე-
ლისუფლება იყენებს, თუ ოპოზიცია, ეს ფსიქოლოგიუ-
რი მოვლენა დამახასიათებელია ისეთი ქვეყნებისთვის, 
სადაც სოციალური ურთიერთობების ეკოლოგია დარ-
ღვეულია და პოლიტიკა საშინლად ანტისანიტარიულია:

„ძირითადად, ის ადამიანები ხდებიან კიბერბული-
ნგის მსხვერპლნი და სამიზნედ მათ ურჩევენ ტროლებს, 
რომლებიც საზოგადოებაში ავტორიტეტით სარგებ-
ლობენ და რომელთაც შეუძლიათ, საზოგადოებრივ 
აზრზე გავლენის მოხდენა. ამიტომ, ამაში უცნაური 
არაფერია და ბუნებრივია, ჩვენმა საზოგადოებამაც 
უნდა გამოიჩინოს გარკვეული მდგრადობა ამ ტიპის 
მოვლენის მიმართ. 

აუცილებლად უნდა აღვნიშნო, რომ ერთადერთი პო-
ლიტიკური პარტია, რომელსაც წინასაარჩევნო პროგ-
რამაში ჰქონდა ცნება ბედნიერების ინდექსისა, რაც 
უმნიშვნელოვანესია ჯანსაღი საზოგადოებისთვის, იყო 
პარტია ლელოს მარშალის გეგმა, მაგრამ სამწუხაროდ, 
ესეც ისე ჩაიკარგა ამ ანტისანიტარიულ პოლიტიკაში, 
როგორც ბევრი კარგი იდეა და წამოწყება. ჩვენ ხომ 
არ ვართ მიჩვეულნი არჩევანის გაკეთებას პროგრამე-
ბის მიხედვით? ძალიან დაზიანებული საზოგადოება 

ვართ... ამ 30 წლის განმავლობაში, გამუდმებულმა 
ბრძოლამ დამოუკიდებლობის შენარჩუნებისთვის და 
გამუდმებულ პრესინგში ყოფნამ რუსეთის მხრიდან, 
ცხადია, დიდი დაღი დაასვა ჩვენი საზოგადოების 
ფსიქიკურ მდგომარეობას. ამისგან განთავისუფლე-
ბის ერთადერთი შესაძლებლობა არის ის, რომ ჩვენი 
საზოგადოება გახდეს ბედნიერი. ამას სჭირდება მეტი 
უსაფრთხოება, კეთილდღეობა“...

ლელა ჯეჯელავას განმარტებით, მის და მასზე 
უფროს თაობას საბჭოთა კავშირის მიმართ ნოსტალგია 
იმიტომ აქვთ, რომ ჯერ კიდევ შემორჩენილია განცდა, 
როცა არ ეშინოდათ სამსახურის დაკარგვის, ბანკის 
ვალის გადახდის, ავად გახდომის, ყოველდღიური სა-
არსებო შესაძლებლობის დაკარგვის...

„ამიტომ, კიდევ ერთხელ ვამბობ, ბევრი სამუშაოა 
გასაწევი, რათა საზოგადოებას ზუსტად ავუხსნათ, 
რომ ბედნიერების ნამდვილი განცდა მხოლოდ ჩვენს 
თავშია და თუ სწორად დავინახავთ, სად არის ჩვენთვის 
მეტი უსაფრთხოება და რა გარემო დაამარცხებს იმ 
შიშებს/ფობიებს, რაშიც ვცხოვრიბთ, მაშინ პრობლემა 
აღარ იარსებებს. ამიტომ, პოლიტიკოსებმა ნათლად 
უნდა აჩვენონ ადამიანებს, რომ ახლა მთავარია, ჩვენი 
შიშების დამარცხება. თუ საზოგადოება შიშებს მო-
ერევა, ვერაფერი შეუშლის ხელს, იყოს ჯანსაღი და 
ბედნიერი, მაგრამ ამის ნაცვლად, ნახეთ, რას აკეთებს 
ხელისუფლება – მუდმივი ფსიქოლოგიური ტერორი 
და წნეხი ადამიანებზე, მოსალოდნელი ომის შიშით. კა-
რგად იცის ხელისუფლებამ, რომ რუსეთის ინტერესებ-
ში შედის საქართველოზე პოლიტიკური, ეკონომიკური 
და ფსიქოლოგიური გავლენის გაძლიერება. ამიტომ, 
რა პოზიციაც უნდა ჰქონდეს საქართველოს ხელი-
სუფლებას, გარდა ერთი შემთხვევისა, რომ ჩააბაროს 
ეს ქვეყანა რუსეთს, სხვა ყველა შემთხვევაში, ეცდება 
თავისი ინტერესების რეალიზებას. ამიტომ, ეს – „ომი 
გინდათ“, არის უდიდესი დანაშაული ხელისუფლების 
მხრიდან, რადგანაც მუდმივ ფსიქოლოგიურ ტერორსა 
და წნეხში აცხოვრებს საზოგადოებას, რაზეც ხელი-
სუფლებამ უნდა აგოს პასუხი“.

ლელა ჯეჯელავას განმარტებით, საზოგადოებას 
სჭირდება მეტი მდგრადობა, მეტად გაცნობიერებული 
დამოკიდებულება კიბერბულინგთან დაკავშირებით და 
ამის ყველაზე უკეთესი საშუალებაა, აბსოლუტურად 
დაიგნორება ამ ტიპის მოვლენისა:

 „აუცილებელია მათი უპასუხოდ დატოვება და როცა 
მათი მიზნები ვერ მიაღწევს სასურველ შედეგს, მათი 
არსებობის აუცილებლობაც დადგება კითხვის ნიშნის 
ქვეშ. ბევრი შესაძლებლობაა, რომ კიბერსივრცეში 
ამოვიცნოთ ტროლები და ბოტები, შესაბამისად, მექა-
ნიზმებიც გვაქვს მათი „დარეპორტების“, გვერდების 
გაუქმებისა. ჩვენი მოვალეობაა, მოვიქცეთ ასე, რომ 
კიბერსივრცე ჩვენ ხელთ არსებული შესაძლებლობე-
ბით, უფრო უსაფრთხო გავხადოთ“.

„ტროლები უბედური ადამიანები არიან“
როგორ 
დავიცვათ თავი 
ინტერნეტ-
ბულინგისგან – 
ინტერვიუ ლელა 
ჯეჯელავასთან

– ეს უპრეცედენტო გადაწყვეტილებაა, რადგან აქამდე, 
მხოლოდ ერთხელ მოხდა მსგავსი რამ, როცა სუდანის 
პრეზიდენტზე გაიცა სანქცია. ამ გადაწყვეტილების სა-
მართლებრივი და პოლიტიკური მდგენელი მჭიდროდაა 
დაკავშირებული ერთმანეთთან და დიდი მნიშვნელობა 
აქვს, თუ როგორ შეიცვალა დასავლეთის დამოკიდებუ-
ლება პუტინის მიმართ. დაახლოებით, ექვსი თვის წინ, 
ბუჩაში რომ ტრაგედია მოხდა და სხვადასხვა ქვეყნიდან 
დასავლელი პოლიტიკოსები იყვნენ ჩასულნი, მაშინ მი-
მართეს გაეროს ადამიანის უფლებათა დაცვის კომისიას, 
მიეღო გადაწყვეტილება, რომ ბუჩაში, კაცობრიობის 
წინაშე დანაშაული მოხდა. ეს გადაწყვეტილება მაშინ იმ 
კომისიამ არ მიიღო, ახლა კი ეს ძალიან სწრაფად მოხდა. 
მოკლე ხანში, მიმართეს ჰააგის სასამართლოს ბავშვთა 
უფლებების დარღვევების შესახებ და სასამართლომაც 
გადაწყვეტილება მიიღო.  

ორი რამ მოხდა – ერთი, შეიცვალა დამოკიდებულება 
პუტინის მიმართ, მას ჰქონდა დრო, რაღაცნაირად გამო-
ესწორებინა სიტუაცია, მაგრამ არ გააკეთა. მეორე კი ჩემი 
ეჭვია – ეს გადაწყვეტილება დაკავშირებულია სი ძინპინის 
ვიზიტთან, რადგან ბოლო ხანებში, ჩინეთმა ძალიან გაა-
აქტიურა „მშვიდობისმყოფელი“ საქმიანობა, რაც ხელს 
უშლის დასავლეთს. ახლაც, ჩინეთის წარმომადგენელმა 
გააჟღერა მოწოდება, შემოგთავაზებთ 12-პუნქტიან 
გეგმასო, რაც აბსოლუტური „წყალია“... ხაზგასასმელია, 
რომ ეს არ არის სამშვიდობო გეგმა, იქ წერია, რომ ეს 
არის ჩინეთის პოზიცია „რუსეთ-უკრაინის კონფლიქტთან 
დაკავშირებით“. 

როცა გაჟღერდა, რომ სი ძენპინი ჩავა, დაიწყებს გარ-
კვეულ მოძრაობას და შემდეგ დაეალაპარაკება ზელენ-
სკისაც, ის კი უარს ვერ ეტყვის შეხვედრაზე... მოკლედ, ეს 
იქნება სპეკულირების საგანი ჩინეთის მხრიდან იმიტომ, 
რომ ზავის დადება არ მოხდება, რადგან უკრაინა ამის 
კატეგორიული წინააღმდეგია. ჩინეთი კი დაიწყებს სპე-
კულირებას, მოირგებს „მშვიდობისმყოფელის მანტიას“ 
და არ უნდა დაგვავიწყდეს, რომ უკრაინის გადარჩენაში, 
ყველაზე დიდი წვლილი დასავლეთს აქვს  შეტანილი, 
განსაკუთრებით კი – აშშ-ს. ამიტომ, ცხადია, თუ ზავი 

დაიდება, დასავლეთის ეგიდით უნდა მოხდეს. ეს პოლი-
ტიკური თამაშებია, რასაც გაგებით უნდა მოვეკიდოთ... 

როგორც აღვნიშნე, ჰააგის გადაწყვეტილება გამო-
წვია დასავლეთის დამოკიდებულების კარდინალურმა 
ცვლილებამ, რადგან ყველა საშუალება ჰქონდა რუსეთს, 
შეეცვალა პოზიცია, რაც არ გააკეთა და პირიქით, უარესსა 
და უარესს აკეთებს... 

მუდმივად მიდის საუბარი, რომ დასავლეთს ეშინია 
რუსეთის ბირთვული იარაღის, არადა, მერწმუნეთ, და-
სავლეთს არაფრის ეშინია. გამორიცხულია, რუსეთმა ეს 
იარაღი გამოიყენოს, რადგან მის საპირწონედ, ბირთვული 
იარაღი აქვს აშშ-ს და რუსეთის სტრატეგიული პარტნი-
ორი ჩინეთი ამის კატეგორიული წინააღმდეგია. ამიტომ, 
პუტინმა რომც გასცეს ასეთი ბრძანება, არავინ შეასრუ-
ლებს. ჰააგის გადაწყვეტილებითაც გამოჩნდა, რომ როცა 
საჭირო გახდა, მიიღეს უმკვეთრესი გადაწყვეტილება და 
მკაცრი ნაბიჯი გადადგეს. 

– ბატონო მამუკა, რატომ ფიქრობთ, რომ ამ გადაწყვე-
ტილებით, ზავის დადების საკითხი ჰაერში გამოეკიდა? 
რადგან პირველი პირები არიან ზავზე ხელმომწერნი, 
პუტინს ეს უფლება შეეზღუდა?

– როგორც ბრძანეთ, ზავს პირველი პირები აწერენ 
ხელს – არ შეიძლება, ზავი დაიდოს ორ ქვეყანას შორის 
და ხელი მოაწერონ ბატალიონის ხელმძღვანელმა. პუტინი 
ხელს ვერ მოაწერს, რადგან ის უკვე სამხედრო დამნაშა-
ვეა – ეს ხაზგასმით აღნიშნა არა ვიღაცამ, არამედ, ჰააგის 
სასამართლომ და რაც მთავარია, გაერო-ს მოთხოვნის 
საფუძველზე. 220 ქვეყანაზე მეტია გაერო-ში გაწევრი-
ანებული და ამ ქვეყნების მოთხოვნით მოხდა, რამდე-
ნიმეს გამოკლებით, რომელიც რუსეთის მოკავშირეა და 
ყველა ეს არის ოდიოზური ქვეყანა. ახლა მიმდინარეობს 
სპეკულირება, რომ რომის სტატუსს არ ექვემდებარება 
აშშ, თავად უკრაინა, რადგან მათ არ აქვთ პარლამენტში 
რატიფიცირება. აშშ-სა და უკრაინას არ აქვთ რატიფიცი-
რებული რომის სტატუტი, თუმცა არ ნიშნავს, რომ ეს რამე 
სახით შეუშლის ხელს ევროპის ყველა ქვეყანას, რომელ-
თაც ეს მიღებული აქვთ, გამოიყენონ ყველა საშუალება, 
რათა შეუზღუდონ მოქმედება რუსეთის პრეზიდენტს. ეს 

იმას ნიშნავს, რომ G20-ზე (დიდი ოცეული) პუტინი ვეღარ 
ჩავა. შესაბამისად, მას მოქმედების საშუალება აღარ 
აქვს, სამხრეთ აფრიკა და ბრაზილიაც რომის სტატუსის 
წევრები არიან. არ არის ინდოეთი და ჩინეთი და შეიძლება, 
პუტინს ჰქონდეს საშუალება, იქ ჩავიდეს, მაგრამ ისინიც 
კი მოერიდებიან ამ ვიზიტს, რადგან მისთვის ხელის ჩა-
მორთმევა არათუ სამარცხვინო, არამედ, შეუძლებელიც 
გახდა. ყველაფერი ეს კი კრემლში სიტუაციის დაძაბვას 
გამოიწვევს, რადგან კარგად მოეხსენებათ, რომ ასეთი 
ლიდერით დიდხანს ვერ იარსებებენ, ამიტომ დაიწყება 
სახელისუფლებო ტრანზიციის პროცესი, რაზეც ამდენი 
ხანია, საუბრობენ და ჩასაფრებულნი არიან რუსეთის 
ისტებლიშმენტის პოლიტიკური სახეები. 

 – კირიენკო და პატრუშევი მიგაჩნიათ პუტინის შემცვ-
ლელ კანდიდატებად? ვინ არიან ეს ფიგურები და რატომ 
მაინცდამაინც ისინი?

– პატრუშევი  უშიშროების საბჭოს თავმჯდომარე და 
სპეცსამსახურების ყველა მიმართულების მაკონტრო-
ლებელია. მას სერიოზული შესაძლებლობები აქვს, რომ 
თავისი შვილი, რომელიც რუსეთის სოფლის მეურნეობის 
მინისტრია, გაიყვანოს პრეზიდენტად. რამდენადაც ვიცი, 
ჰქონდა პუტინთან ამაზე მოლაპარაკება... პატრუშევი შვი-
ლის, დიმიტრის გაპრეზიდენტებას ცდილობს, რომელიც 
დასავლური ორიენტაციის ადამიანი, ძალიან ჭკვიანი და 
განათლებულია, თუმცა მამამისივით გავლენიანი ვერაა. 
მამამისი ხისტი, იმპერიალისტი ადამიანია, პუტინს არა-
ფრით ჩამორჩება, თუ უარესი არაა. 

რაც შეეხება კირიენკოს, ის ცნობილი ფიგურაა რუ-
სეთში. თავის დროზე, ეს ადამიანი „დადეს“ პრემიერ-მი-
ნისტრის სავარძელში, რათა ხელი მოეწერა იმაზე, რომ 
რუსეთი უარს ამბობდა საგარეო ვალების გადახდაზე. 
მაშინ ჩამოიშალა რუსეთის ეკონომიკა. მან გასწია განტე-
ვების ვაცის როლი, რაც დაუფასეს და შემდეგ დიდხანს 
იყო „როსატომის“ ხელმძღვანელი. ეს არის ორგანიზა-
ცია, რომელიც ამარაგებს ურანით მსოფლიოს ნახევარს. 
დღესაც, სანქციების მიუხედავად, გამდიდრებულ ურანს 
აწვდის, მათ შორის, ევროპას. ამასთან, ისინი აშენებენ 
ატომურ ელექტროსადგურებს მსოფლიოში... მოკლედ, 
მან მოიპოვა სერიოზული ფინანსური შესაძლებლობები, 
გავლენა და ურთიერთობები დასავლეთთან. ძალიან ეშ-
მაკი და გაიძვერა კაცია, დღეს ის პრეზიდენტის აპარატს 
ხელმძღვანელობს და კრემლის წყალქვეშა დინებებს მა-
რთავს. კურირებს, მათ შორის, უკრაინის მიმართულებას. 
მას შემდეგ, რაც სურკოვი გაუშვეს, მას ჩააბარეს ყირი-
მის, დონეცკისა და ლუგანსკის საკითხები. ძალიან დიდი 
გავლენა აქვს და ვეჭვობ, რომ შეიძლება მას გადააბაროს 
პუტინმა მმართველობა. 

შესაძლოა, პუტინს უნდოდეს მედვედევის კვლავ გაპრე-
ზიდენტება, მაგრამ იმდენად გამარგინალდა მედვედევი, 
რომ ეს შეუძლებლად მიმაჩნია. კიდევ არის მიშუსტინი, 
პრემიერი, რომელიც იდეალური ვარიანტი იქნებოდა 
მთელი მსოფლიოსთვის, რადგან მეურვე კაცია, კარგად 
ერკვევა თანამედროვე ტექნოლოგიებში და მის მიერ 
ჩატარებული საგადასახადო სისტემის რეფორმა წარმა-
ტებულია. პროგრესული ადამიანია, მაგრამ გავლენა აქვს 
მინიმუმი, რადგან მხარს მხოლოდ ლიბერალები უჭერენ, 
რომლებიც პუტინმა ჩამოიშორა. 

– რუსეთის ლიდერის გამოცვლა რას შეცვლის რუსე-
თ-უკრაინის ომში? ისევ ხომ არ დარჩება პუტინი არაფო-
რმალურ მმართველად, როგორც ეს მედვედევის დროს 
მოხდა?

– ასე არ იქნება. ჩემი აზრით, პუტინს აღარ ექნება გა-
ვლენა. რას მოუხერხებენ, არ ვიცი... დარჩება რუსეთში, 
თუ გაიქცევა სადმე... როგორც ამბობენ, ცენტრალურ 
აფრიკაში ჰქონია რაღაც... ალბათ, პოლონიუმიანი ჩაის 
კანდიდატი უფროა...

– ანუ, ფიქრობთ, რომ საკუთარი გარემოცვა მოიშო-
რებს?

– კი, რადგან ის ზედმეტ ტვირთად აწევს რუსეთს. ჩემი 
აზრით, მოხდება ცვლილება, პირველ ხანებში – დათმობა, 
როგორც ეს იყო ელცინის პერიოდში, მერე ისევ რუსული 
ხასიათი გაიმარჯვებს და ისევ მიტრიალდებიან ავტოკრა-
ტიისა თუ იმპერიალიზმისკენ. სხვაგვარად ვერ მოხდება, 
რადგან ვინც ამ ადამიანების ხასიათს იცნობს, იცის, რომ 
მათ სისხლშია რუსული იმპერიის ერთგულება.

„პუტინი პოლონიუმიანი ჩაის კანდიდატია“

რას უმზადებს 
გარემოცვა კრემლის 
დიქტატორს – 
მამუკა გამყრელიძის 
ვერსიები და 
პროგნოზები

17 მარტს, ჰააგის სასამართლომ რუსეთის პრეზიდენტის, ვლადიმერ პუტინისა და მისი ოფისის ბავშვთა 
უფლებების კომისრის დაკავების ორდერები გასცა. სისხლის სამართლის საერთაშორისო სასამართლოს 
მიერ მიღებული ეს გადაწყვეტილება იმას ნიშნავს, რომ ამ სასამართლოს წევრი ნებისმიერი ქვეყანა (123 
სახელმწიფო), რომლის ტერიტორიაზეც ფეხს დადგამენ პუტინი და მარია ლვოვა-ბელოვა, ვალდებულია, 
ისინი დააკავოს და სასამართლოს გადასცეს...
რა სამართლებრივი და პოლიტიკური მდგენელი აქვს ჰააგის სასამართლოს გადაწყვეტილებას? – ევროპელი 
დემოკრატების ერთ-ერთ ლიდერსა და ჩინეთში ყოფილ ელჩს, მამუკა გამყრელიძეს დავუკავშირდით, 
რომელმაც სოციალურ ქსელში დაწერა:
„კიდევ ერთი საინტერესო დეტალი, რომელიც ჰააგის სასამართლოს გადაწყვეტილებამ მოიტანა და მგონი, 
ყველას გამოგვრჩა. მომძლავრებული საუბრები (სამწუხაროდ, ამერიკულ პრესაშიც) შესაძლო ზავზე 
უკრაინასა და რუსეთს შორის, ახლა ჰაერში გამოეკიდა. სი ძინპინის ვიზიტის „მშვიდობისმყოფელმა“ 
შინაარსმაც ჩაილურის წყალი დალია. საქმე იმაშია, რომ საზავო ხელშეკრულება მხოლოდ სახელმწიფოს 
მეთაურებს შორის შეიძლება დაიდოს. ცეცხლის შეწყვეტის შეთანხმება შეიძლება მოხდეს უფრო დაბალ 
დონეზე, მაგრამ ის ზავი არ არის. შესაბამისად, ზავის, უკრაინისთვის ამ ეტაპზე არასასიამოვნო საკითხი 
აღარ წამოიჭრება, რადგან პუტინთან ზავს უკვე ვეღარავინ დადებს. უკვე, მკვეთრად დადგება პუტინის 
ჩანაცვლების საკითხი კრემლში. აქამდე, ეს მხოლიდ მოარული ჭორები და ბაქი-ბუქა ინსაიდერების 
„ბრავადა“ იყო. ახლა კი ასეთი აუცილებლობა კრემლს რეალურად დაუდგა. „პოპკორნი“ მოვიმარაგოთ... 
P.S. მე ფსონს კირიენკოზე ვდებ. ნუ, პატარა ფსონს უმცროს პატრუშევზეც დავდებ“. 
გთავაზობთ ინტერვიუს მამუკა გამყრელიძესთან:

ახლადწარდგენილი მინისტრის გეგმები

განათლებისა და მეცნიერების მინისტრის პოსტზე 
წარდგენის შემდეგ, გიორგი ამილახვარმა მადლობა გადა-
უხადა პრემიერ-მინსიტრს და მთლიანად გუნდს, გამოცხა-
დებული ნდობისთვის. მისი თქმით, მართალია, „ქართული 
ოცნების“ ხელისუფლების პირობებში, ბევრი რამ გაკეთდა 
განათლებისა და მეცნიერების მიმართულებით, მაგრამ 
კვლავ რჩება მთელი რიგი გამოწვევები და პრობლემები, 
რომლებსაც სწრაფი რეაგირება და გადაჭრა სჭირდება: 

„ჩვენ გვინდა და აუცილებლად შევქმნით ღირსეულ 
პირობებს ჩვენი დამსახურებული მასწავლებლებისთვის 
და ეს იქნება ის ნაბიჯი, რაც მნიშვნელოვანია მასწავლებ-
ლების პროფესიის ღირსებისა და პოპულარიზაციის ამა-
ღლებისთვის. აუცილებლად, დამატებით სოციალურ და 
ფინანსურ მხარდამჭერ მექანიზმებს შევთავაზებთ ყველა 
იმ მოტივირებულ, წარჩინებულ და წარმატებულ სტუდე-
ნტს, რომელსაც აქვს მაღალი აკადემიური მოსწრება და 
ხელს შევუწყობთ მათ განათლების პროცესის კარგად დას-
რულებისთვის. აუცილებლად, აქტიურად მხარს დავუჭერთ 
უმაღლეს განათლებასა და პროფესიულ განათლებაში 
ერთობლივი, ორმაგი პროგრამების განხორციელებასა და 
დანერგვას, ჩვენს ევროპელ და დასავლელ უცხოურ უნი-
ვერსიტეტებთან ერთად, ვინაიდან მიგვაჩნია, რომ დღეს 
განათლებას არ აქვს საზღვრები და მნიშვნელოვანია უფრო 
აქტიურად და ფართოდ გავაღოთ კარი ევროპული და 
დასავლური განათლების შემოსაშვებად საქართველოში. 
პროფესიული განათლება, ჩემი მინისტრობის პერიოდში, 
გამოცხადდება პრიორიტეტულ მიმართულებად და უა-
ხლოეს პერიოდში, ჩვენ შემოგთავაზებთ იმ კონკრეტულ 
ხედვას, თუ როგორ ვაპირებთ ამ დარგის გარდაქმნას, რა 
კონკრეტულ და იოლი ფორმების მექანიზმებს შევთავა-
ზებთ დამსაქმებლებს პროფესიულ განათლებაში ჩართუ-
ლობისთვის“, – განაცხადა გიორგი ამილახვარმა.

ვინ არის გიორგი ამილახვარი

ქართული „ვიკიპედიის“ მიხედვით, განათლებისა და 
მეცნიერების ახალი მინისტრი იურისტი და პოლიტიკოსი 
გახლავთ. 2015-2017 წლებში, გიორგი ამილახვარი „დე-
გუსტოს“ მმართველი პარტნიორი იყო; 2017 წელს, მიიღო 
სამართლის დოქტორის სტატუსი; 2007-2008 წლებში, 
სახელმწიფო მინისტრის აპარატის მთავარი სპეციალისტი 
იყო ევროპული და ევროატლანტიკური ინტეგრაციის 

საკითხებში; 2008-2010 წლებში, გიორგი ამილახვარი 
ლიეტუვური საინვესტიციო კომანია შპს „სავერუსის“ სა-
ქართველოში ფილიალის – „სავერუს ჯორჯიას“ მთავარი 
იურისტი გახლდათ; 2010-2020 წლებში – თბილისის ღია 
სასწავლო უნივერსიტეტის ვიცე-რექტორი, რექტორი და 
ასოცირებული პროფესორი იყო სამართალში; 2018-2019 
წლებში იკავებდა საგანმანათლებლო პროგრამების აკრე-
დიტაციის საბჭოს თავმჯდომარის მოადგილის პოსტს.

2020 წლიდან, საქართველოს მეათე მოწვევის პარლამე-
ნტის წევრია, საარჩევნო ბლოკ „ქართული ოცნება – დე-
მოკრატიული საქართველოს“ პარტიული სიით. 

სხვათა შორის, 2022 წლის 13 ოქტომბერს, ვაკის პარკის 
შადრევნის ტრაგედიისას, გიორგი ამილახვარი იყო ერთ-ე-
რთი პირველი, ვინც განცხადება გააკეთა. მისი თქმით, 
„ბავშვს უნდა ჰყავდეს მეთვალყურე. რეკონსტრუქციის 
მიმდინარეობისას, ბუნებრივია, შესაძლებელია ტექნიკუ-
რი შეფერხება, რამაც შესაძლოა, ადამიანის ჯანმრთელო-
ბის დაზიანება გამოიწვიოს“. 

რეაბილიტირებული შადრევანი, სადაც ბავშვებს დენმა 
დაარტყა, იქვე მდებარე მცირე კასკადთან ერთად, წინა 
დღეს, 12 ოქტომბერს, საზეიმოდ გაიხსნა. მოგვიანებით, 
ამ განცხადებისთვის, მაშინდელმა დეპუტატმა გიორგი 
ამილახვარმა ბოდიში მოიხადა.

ქონებრივი დეკლარაცია 

ქონებრივი დეკლარაციის დეტალურად გაცნობისთანა-
ვე ირკვევა, რომ ყოფილი დეპუტატი გიორგი ამილახვარი 
საკმაოდ შეძლებულია, რომელიც ფლობს ჰექტრობით მი-
წის ნაკვეთებს შინდისში, რამდენიმე ბინას და კომპანიებს. 

დეკლარაციის მიხედვით, გასულ წელს, გიორგი ამილა-
ხვარმა შინდისში, 2 300 კვადრატული მიწა შეიძინა, რაშიც 
798 000 ლარი გადაიხადა. ამ ნაკვეთის ერთ მხარესაა ორი 
ფეშენებელური სახლი, ხოლო მეორე მხარეს – კერძო სა-
კუთრებაში არსებული ნაკვეთები. ამილახვრის საკუთრე-
ბაშია ბინა, რომელიც ტატიშვილის ქუჩაზე მდებარეობს. 
ის ქონებას ფლობს ლეონიძის ქუჩაზეც, თანამესაკუთ-
რეებთან ერთად. ნახევარი მილიონი გადაუხდია ამაღლე-
ბის ქუჩაზე, ახალაშენებულ კორპუსის საცხოვრებლად 
განკუთვნილ ბინაში – მეორე სართულისა და ტერასის 
ჩათვლით, ამ ბინის ფართი 390 კვადრატული მეტრია.

გარდა უძრავი ქონებისა, გიორგი ამილახვარის საკუთ-
რებაშია „მერსედესის“ მარკის ორი ახალი, ძვირადღირე-
ბული ავტომობილი და 25 000 ლარად შეფასებული საათი. 
ყოფილი დეპუტატი თანხას არ ზოგავს მოგზაურობებსა 
და ტანსაცმელში – 2022 წელს, ოჯახმა 70 000 ლარი და-
ხარჯა საზღვარგარეთ მოგზაურობაზე, სახლის რემონტში 
– 20 000 ლარი, ტანსაცმელში კი – 50 000 ლარი. 2022 წელს 
შევსებული ქონებრივი დეკლარაციის მიხედვით,  გიორგი 
ამილახვრისა და მისი მეუღლის წლიური ხარჯები მილი-
ონამდე ლარი იყო. 

როგორც უკვე აღვნიშნეთ, მაჯის ძვირადღირებული 
საათები გიორგი ამილახვრის „სისუსტეა“. თუმცა საათი 
ერთადერთი ნივთი არ გახლავთ, რომელშიც მან სო-
ლიდური თანხა გადაიხადა – ქონებრივი დეკლარაციის 
მიხედვით ირკვევა, რომ გასულ წლებში, ოჯახმა ძვირა-
დღირებული ფერწერული ტილოებიც შეიძინა.

უფრო ზუსტად, 2022 წელს, მაჯის საათში, გიორგი 
ამილახვარმა 9 700 ევრო გადაიხადა, რაც დაახლოებით, 
30 000 ლარი გახლავთ. ძვირადღირებული საათი შეუძენია 
პარლამენტარის მეუღლესაც და 4 900 ევრო ანუ 15 000 
ლარი გადაუხდია – საათების ბრენდები დეკლარაციაში 
მითითებული არ არის. ამავე დეკლარაციის მიხედვით, 
2022 წელს, გიორგი ამილახვარის მეუღლეს სხვა ძვირა-
დღირებული ნივთიც შეუძენია – ოქროს ბეჭედი, რომელ-
შიც 3 200 ევრო გადაიხადა.

შვილების სწავლის დასაფინანსებლად, გასულ წელს, 
გიორგი ამილახვარის მეუღლემ 25 000 ლარი და 5 900 
აშშ დოლარი, ჯამში – 42 000 ლარი გადაიხადა. შვილების 
სახელზე, ამილახვარს „პროკრედიტ ბანკში“ ანაბარიც 
აქვს გახსნილი, ორივე შემნახველ ანგარიშზე, ჯამში – 50 
000 აშშ დოლარზე მეტი ირიცხება.

რაც შეეხება შემოსავლებს, გასულ წელს, გიორგი 
ამილახვარის შემოსავალი 47 157 ლარი იყო, რასაც ემა-
ტება ფართობის გაქირავებიდან მიღებული 18 816 ლარი. 
მისმა მეუღლემ ნახევარ მილიონ ლარზე მეტი – 633 913 
ლარი გამოიმუშავა, რადგან შპს „თოუ დეველოპმენტის“ 
100%-იანი წილის მფლობელი და დირექტორი გახლავთ. 
რეესტრის მონაცემებით, ამ კომპანიას მისი დაფუძნების 
დღიდან ანუ 2013 წელს, უშუალოდ, გიორგი ამილახვა-
რი ხელმძღვანელობდა, შემდეგ კი მართვაში მეუღლეს 
გადასცა. გიორი ამილახვარის მეუღლე შპს „ნიმის“  და 
„ნიმი 1“-ის დირექტორიცაა და ამ კომპანიებს გიორგი 
ამილახვარი ფლობს.

სამი კომპანიის მართვასთან ერთად, ექს-დეპუტატის 
მეუღლე ორ უნივერსიტეტშიც მუშაობს – ის თბილისის 
ღია სასწავლო უნივერსიტეტის სასწავლო პროცესის 
მენეჯერი და ანდრია პირველწოდებულის სახელობის 
ქართული უნივერსიტეტის ასოცირებული პროფესორია. 

საჯარო რეესტრის მონაცემების მიხედვით, თბილისის 
ღია  სასწავლო უნივერსიტეტის  50%-იანი წილს გიორგი 
ამილახვრის მამა, ზაურ ამილახვარი ფლობდა. 2012 წლი-
დან, ის უნივერსიტეტის 100%-იანი წილის მფლობელი იყო 
და დირექტორიც თავად გახლდათ. 2017 წლიდან, კომპა-
ნიის თანადირექტორად გიორგი ამილახვარი დანიშნეს. 
2021 წლის თებერვალში, რეესტრში ასახული მონაცე-
მების მიხედვით, უნივერსიტეტის მფლობელი „ველოქს 
ედიუქეიშენია“. ამ კომპანიის წილებს ექვსი ბიზნესმენი 
ინაწილებს. მათ შორის არიან, რამაზ კუკულაძე – საქა-
რთველოს ბანკის გენერალური დირექტორის ყოფილი 
მოადგილე, რომლის საკუთრებაშია 32.5%; მარიამ მეღ-
ვინეთუხუცესი – საქართველოს ბანკის დირექტორთა 
საბჭოს წევრი, 9.5%-ით; ბიზნესმენი, ლიბერთი ბანკის 
დირექტორის ყოფილი  მოადგილე დავით წიკლაური, 14%-
ით; ავთანდილ ნამიჩეიშვილი – სააქციო საზოგადოება 
„საქართველოს კაპიტალის” დირექტორთა საბჭოს წევრი, 
11%-ით; ნიკოლოზ გამყრელიძე – GHG-ის გენერალური 
დირექტორი, 11%-ით; არჩილ კონცელიძე – ვითიბი ბანკის 
გენერალური დირექტორი, 12.5%-ით; ვანო ბალიაშვილი 
– თიბისი ბანკის დირექტორთა საბჭოს წევრი, 9.5%-ით.

როგორც დეკლარაციიდან ირკვევა, გიორგი ამილახ-
ვარის ოჯახს სესხი და შესაბამისად, საბანკო ვალდებუ-
ლებები არ აქვს.

ვინ არის და რა ქონებას 
ფლობს გიორგი ამილახვარი
განათლებისა 
და მეცნიერების 
მინისტრის 
ქონებრივი 
დეკლარაცია

მოარული ხმები მთავრობაში დაგეგმილ 
ცვლილებებთან დაკავშირებით, დადასტურდა. 
20 მარტს გამართულ მთავრობის სხდომაზე, 
საქართველოს პრემიერ-მინისტრმა, საზოგადოებას 
განათლებისა და მეცნიერების ახალი მინისტრი 
წარუდგინა – მიხეილ ჩხენკელს, ამიერიდან 
გიორგი ამილახვარი შეცვლის, რომელიც მანამდე 
საქართველოს პარლამენტის განათლებისა 
და მეცნიერების კომიტეტის თავმჯდომარე 
გახლდათ. როგორც ირაკლი ღარიბაშვილმა 
აღნიშნა, ექს-მინისტრმა თანამდებობა საკუთარი 
სურვილით დატოვა, რათა აკადემიურ საქმიანობას 
დაბრუნებოდა – ამიერიდან, მიხეილ ჩხენკელი 
საქმიანობას ქუთაისის საერთაშორისო 
უნივერსიტეტში, უცხოელ მრჩეველთა ბორდის 
თავმჯდომარის პოსტზე განაგრძობს. 
პრემიერ-მინისტრისვე შეფასებით, განათლებისა და 
მეცნიერების ახალი მინისტრი ძალიან წარმატებული 
ადამიანია, რომელმაც ღირსეული განათლება მიიღო 
საქართველოში, ამერიკის შეერთებულ შტატებსა და 
გერმანიაში. მეტიც, გერმანიაში, ქალაქ ჰამბურგის 
მაქს პლანკის კვლევით ინსტიტუტში, ამილახვარი 
თავის სადისერტაციო ნაშრომზე მუშაობდა. 
მინიჭებული აქვს სამართლის დოქტორის ხარისხი 
და არის ასოცირებული პროფესორი. ღარიბაშვილმა 
ისიც განაცხადა, რომ გიორგი ამილახვარი ერთ-
ერთი, ძალიან წარმატებული უნივერსიტეტის 
დამფუძნებელია და მისი რექტორობის პერიოდში, ამ 
უნივერსიტეტმა ძალიან ბევრ წარმატებას მიაღწია. 
ვფიქრობთ, საინტერესოა, დეტალურად გავეცნოთ, 
ვინ არის და რა ქონებას ფლობს განათლებისა და 
მეცნიერების ახალი მინისტრი, გიორგი ამილახვარი.

პარლამენტის საფინანსო საბიუჯეტო კომიტეტის 
თავმჯდომარის პოსტი ვაკანტურია. ჯერ კიდევ 
მოქმედმა თავმჯდომარე ირაკლი კოვზანაძემ 
პარლამენტის დატოვების გადაწყვეტილება მიიღო. 
სადეპუტატო უფლებამოსილების შეწყვეტის 
შესახებ განცხადება უკვე დაწერა, რომელიც 
პარლამენტის საპროცედურო საკითხთა და წესების 
კომიტეტს განსახილველად გადაეცა. თუმცა, 
ირაკლი კოვზანაძე ერთადერთი დეპუტატი არ 
არის, რომელსაც პარლამენტიდან წასვლა სურს, 
უკვე გავრცელდა ინფორმაცია, რომ დეპუტატობის 
უფლებამოსილების შეწყვეტას ფრაქცია „ქართული 
ოცნების“ კიდევ ორი წევრი – დავით სერგეენკო და 
ვლადიმერ ჩაჩიბაია გეგმავს. 

ბოლო პერიოდში განვითარებული მოვლენების 
კვალდაკვალ, გააქტიურდა ხმები ხელისუფლების 
ორ – აღმასრულებელ და საკანონმდებლო ორგანო-
ში მოსალოდნელ ცვლილებებზე. თავად განსაჯეთ, 
კანონპროექტის განხილვას, რომლის ინიციატორი 
ოფიციალურად, „ქართული ოცნება“ არ ყოფილა, ლა-
მის, სახელმწიფო გადატრიალება მოჰყვა. მართალია, 
აგენტების შესახებ კანონპროექტი ხელისუფლებამ 
უკან გაიწვია, მაგრამ ეს ფაქტი მშვიდად რომ არ ჩა-
ივლიდა, ცხადზე უცხადესი იყო. ამას „ქართული ოც-
ნების“ ლიდერშიფის განცხადებებიც მოწმობს, რომ ამ 
პროცესმა ანუ კანონპროექტის განხილვამ და შემდეგ 
უკან გაწვევამ გაცილებით დიდი საქმე გააკეთა, ვიდრე 
მის მიღებას უნდა მოჰყოლოდა. 

არის ამ განცხადებაში რკინისებური ლოგიკა, რადგან 
პრემიერ-მინისტრმა განათლებისა და მეცნიერების მი-
ნისტრი შეცვალა და პარალელურად, დეპუტატობის 
უფლებამოსილების შეწყვეტა ითხოვეს საპარლამენტო 
ფრაქცია „ქართული ოცნების“ იმ წევრებმა – ირაკლი 
კოვზანაძემ (ოფიციალურად), დავით სერგეენკომ და 
ვლადიმერ ჩაჩიბაიამ (არაოფიციალურად), რომლებმაც 
ყბადაღებული კანონპროექტის პირველი მოსმენით 
განხილვას მხარი არ დაუჭირეს. 

ვიდრე „ვერსიის“ წყაროს ინფორმაციას გაგაცნობ-
დეთ, თუ რატომ მიიღო ირაკლი კოვზანაძემ ასეთი 
გადაწყვეტილება და უკავშირდება თუ არა პარლამე-
ნტიდან წასვლა კანონპროექტის განხილვას, ვნახოთ 
საქართველოს პარლამენტის თავმჯდომარის, შალვა 
პაპუაშვილის კომენტარი, რომელიც ამ ფაქტს უკავ-
შირდება:

„ბატონ ირაკლის ჰქონდა სურვილი, თავის პროფესი-
ას დაბრუნებოდა, რომელშიც იცით, რომ საკმაოდ დიდ-

ხანს წარმატებულად მოღვაწეობდა, ამიტომ ეს გახდა 
ძირითადი მიზეზი. მე მქონდა მასთან საუბარი გასულ 
კვირას და სწორედ ეს სურვილი იყო განმაპირობებელი. 
კიდევ ერთხელ, ყველა ამ საკითხთან დაკავშირებით, 
ჩვენი გუნდის ყოველი წევრი, იქნება ეს გადანაცვლება, 
თუ ასე შემდეგ, თავადაც ისაუბრებს და დროულად 
გაიგებთ ყველა ინფორმაციას“.

შეგახსენებთ, რომ ირაკლი კოვზანაძე პროფესიით 
მათემატიკოსი, ეკონომისტი, პოლიტიკოსი და პე-
დაგოგია. წლების მანძილზე, მუშაობდა სხვადასხვა 
კომერციულ ბანკში. იყო „გაერთიანებული ქართული 
ბანკის“ გენერალური დირექტორი, მოგვიანებით, 
ევროპის რეკონსტრუქციისა და განვითარების ბანკში 
– „იბიარდში“ მუშაობდა, იყო „საპარტნიორო ფონდის“ 
აღმასრულებელი დირექტორი. ყველაზე მნიშვნელო-
ვანი ისაა, რომ 2015-2016 წლებში, ირაკლი კოვზანაძე 
საქართველოს ეროვნული ბანკის (სებ) ფინანსური 
ზედამხედველობის საბჭოს თავმჯდომარე გახლდათ. 

ირაკლი კოვზანაძის ბიოგრაფიის რამდენიმე მნიშ-
ვნელოვანი და საკვანძო დეტალი ერთადერთი მიზე-
ზით გაგახსენეთ – „ვერსიის“ კონფიდენციალური 
და კარგად ინფორმირებული წყაროს ინფორმაციით, 
პარლამენტის საფინანსო-საბიუჯეტო კომიტეტის თა-
ვმჯდომარე წარდგენილი იყო სებ-ის სამეთვალყურეო 
საბჭოს წევრად, მაგრამ სალომე ზურაბიშვილმა მის 
კანდიდატურას მხარი არ დაუჭირა. 

„საქართველოს ეროვნული ბანკის“ შესახებ ორგანული 
კანონის მიხედვით, სებ-ის სამეთვალყურეო საბჭოს წე-
ვრობის კანდიდატურებს ქვეყნის პრეზიდენტს გააცნო-
ბენ, რომელმაც წარდგენილი კანდიდატურებიდან ოფი-
ციალურად უნდა შეარჩიოს სავარაუდო კანდიდატი და 
პარლამენტს წარუდგინოს დასამტკიცებლად. მხოლოდ 
ამ პროცედურის შემდეგ, ეროვნული ბანკის პრეზიდენტს 
მომდევნო შვიდი წლის მანძილზე, სებ-ის სამეთვალყუ-
რეო საბჭოს წევრები აირჩევენ, ხმათა უმრავლესობით. 

ფაქტია, რომ კომერციულ ბანკებში მუშაობის გა-
რდა, ირაკლი კოვზანაძეს ეროვნულ ბანკში და თვით 
„იბიარდში“ მუშაობის დიდი გამოცდილება აქვს. ამი-
ტომ, სრულიად ლოგიკური იყო მისი კანდიადატურა 
კობა გვენეტაძის პოსტზე, რომელმაც სებ-ის პრეზი-
დენტობის შვიდწლიანი ვადა უკვე დაასრულა. 

„ვერსიის“ წყაროს ინფორმაციით, სალომე ზურა-
ბიშვილზე განაწყენებული ირაკლი კოვზანაძე მზა-
დაა, არა მარტო საფინანსო-საბიუჯეტო კომიტეტი, 
არამედ, დეპუტატის მანდატიც დატოვოს. თუ შალვა 
პაპუაშვილს დავუჯერებთ, რომელიც ამბობს, რომ 
კოვზანაძე თავის პროფესიას უბრუნდება, გამოდის, 
რომ ექს-დეპუტატი თბილისის სახელმწიფო უნი-
ვერსიტეტის ეკონომიკის ფაკულტეტის კათედრას 
უბრუნდება. გავრცელებული ინფორმაციით, სებ-ის 
სამეთვალყურეო საბჭოს წევრად, საქართველოს 
ეკონომიკისა და მდგრადი განვითარების ექს-მინისტრ 
ნათია თურნავასაც მოიაზრებენ. 

რაც შეეხება პარლამენტის საფინანსო-საბიუჯეტო 
კომიტეტს, ვიდრე საკანონმდებლო ორგანოში, ამ პო-
სტზე ახალ თავმჯდომარეს დაამტკიცებენ, კომიტეტს, 
დროებით თავმჯდომარის პირველი მოადგილე პაატა 
კვიჟინაძე გაუძღვება.

ცვლილებები საკანონმდებლო ორგანოში

რატომ ტოვებს პარლამენტს ირაკლი კოვზანაძე

სახელმწიფო აუდიტის სამსახური „საქართველოს 
რკინიგზით“ დაინტერესდა. შესყიდვების 
შესაბამისობის აუდიტი, რომელიც უწყების ვებ-
გვერდზე გამოქვეყნდა, 2020-2021 წლებს მოიცავს. 
აუდიტის შედეგად, ხარვეზები გამოვლინდა 
ელექტრონულ ტენდერებში და შესყიდვებთან 
დაკავშირებულ, აბსოლუტურად ყველა 
პროცედურაში.   

ხარვეზები ელექტრონულ ტენდერებში

სახელმწიფო აუდიტის შედეგად გაირკვა, რომ 
ხარვეზებია პრეტენდენტისთვის გამარჯვებულის 
სტატუსის უსაფუძვლოდ მინიჭების ნაწილში. კერძოდ, 
247 780 ლარის სავარაუდო ღირებულების ტენდე-
რის საგანს წარმოადგენდა უნიფორმების შესყიდვა. 
ტენდერში მონაწილე ერთადერთმა პრეტენდენტმა 
დაზუსტებული ფასების ცხრილში ორ პოზიციაზე 
შეცვალა მწარმოებელი კომპანია და წარმოშობის 
ქვეყანა, რაც დავების განხილვის საბჭოს მიერ და-
დგენილი პრაქტიკის მიხედვით, ითვლება ტექნიკური 
დოკუმენტაციის არსებით ცვლილებად. შესაბამისად, 
პრეტენდენტი ექვემდებარებოდა დისკვალიფიკაციას, 
მაგრამ „საქართველოს რკინიგზას“ ეს ბერკეტი არ 
გამოუყენებია და მიმწოდებელს გაუფორმა 92 642 აშშ 
დოლარის ღირებულების ხელშეკრულება.

„ხარვეზები გამოვლინდა შესყიდვების კანონმდებ-
ლობაშიც. 2021 წელს გამოცხადებული, 1 400 000 
ლარის სავარაუდო ღირებულების ტენდერის შესყიდ-
ვის საგანს წარმოადგენდა სამგზავრო გადაყვანების 
მართვის სისტემის პროგრამული უზრუნველყოფის 
სახელმწიფო შესყიდვა. კომპანიამ ტენდერში უმცი-
რესი ფასის მქონე პრეტენდენტის დისკვალიფიკაცია 
განახორციელა, არასათანადოდ დაზუსტებული ტექნი-
კური დოკუმენტაციის გამო. კერძოდ, პრეტენდენტის 
მიერ წარდგენილ დაზუსტებული ფასების ცხრილში, 
ცალკეული პოზიციის ღირებულებების ჯამი 0.06 აშშ 
დოლარით ნაკლები იყო, ამავე ფასების ცხრილში მი-
თითებულ ჯამურ/საერთო ღირებულებაზე. კომპანიამ 
ელექტრონულ ტენდერებში პრეტენდენტთა შერჩე-
ვა-შეფასების არსებულ რეგულაციებში მოქნილი მექა-
ნიზმის არარსებობის გამო, დისკვალიფიკაცია მიანიჭა 
უმცირესი ფასის მქონე პრეტენდენტს და გააფორმა 8 
600 ლარით მეტი ღირებულების ხელშეკრულება“, – 
ვკითხულობთ აუდიტის დასკვნაში.

ამრიგად, სახელმწიფო აუდიტორებმა დაასკვნეს, 
რომ კანონქვემდებარე ნორმატიული აქტით დადგე-
ნილი რეგულაციები სრულად ვერ უზრუნველყოფენ 
შესყიდვების კანონმდებლობის ერთ-ერთი მთავარი 
მიზნის – სახელმწიფო შესყიდვებისთვის განკუთვნილი 
ფულადი სახსრების რაციონალურ ხარჯვას.

აუდიტორებმა ისიც გაარკვიეს, რომ სატენდერო 
მოთხოვნები არასათანადოდაა განსაზღვრული. 
კერძოდ, 2021 წელს გამოცხადებული 282 374 ლარის 
სავარაუდო ღირებულების ელექტრონული ტენდერის 
შესყიდვის ობიექტს წარმოადგენდა ლოკომოტივის 
სასინჯი თხრილის შეკეთების სამუშაოები. 

„სატენდერო პირობებით, პრეტენდენტს უნდა 
ჰქონოდა, მინიმუმ, რკინა-ბეტონის მოწყობის, რკი-
ნა-ბეტონის კიბეების მოწყობისა და ელექტროგაყვა-
ნილობის განხორციელების გამოცდილება, რაზეც 
უნდა წარედგინა შესაბამისი დამადასტურებელი 
დოკუმენტები. ტენდერში მონაწილე ერთადერთმა 
პრეტენდენტმა, შპს „სამშენებლო კომპანია ბარსიმ“, 
შერჩევა-შეფასების ეტაპზე, გამოცდილების დასადა-
სტურებლად წარადგინა ტენდერის გამოცხადებიდან 
ხუთი დღის შემდეგ, ფიზიკურ პირთან გაფორმებული 
420 ლარის ღირებულების ხელშეკრულება, რომლის 
შესყიდვის საგანს წარმოადგენდა ეზოს მოწყობის 
სამუშაოები. სატენდერო კომისიამ პრეტენდენტი გა-
მოაცხადა გამარჯვებულად და გაუფორმა 90 143 აშშ 
დოლარის ღირებულების ხელშეკრულება. კომპანიის 
განმარტებით, მიმწოდებელმა შეძლო სამუშაოების 
მხოლოდ 15%-ის შესრულება“.

კომპანიის მხრიდან, სატენდერო დოკუმენტაციაში, 

პრეტენდენტის მიმართ წაყენებული მოთხოვნები არ 
იყო სათანადოდ განსაზღვრული, რის გამოც ტენდერში 
გამარჯვებულად გამოცხადდა შესყიდვის ობიექტის 
მოცულობასთან შეუსაბამო გამოცდილების მქონე 
კომპანია, რომელმაც ვერ შეძლო ხელშეკრულებით 
ნაკისრი სამუშაოების შესრულება.

„ამასთან, სს „საქართველოს რკინიგზამ“ ვერ განა-
ხორციელა სათანადო კონტროლი ხელშეკრულების 
შესრულებაზე და ხელშეკრულება შეწყვიტა დაგვი-
ანებით, რის გამოც ვერ შეძლო 3 820 აშშ დოლარის 
ოდენობის საგარანტიო თანხის გამოთხოვა. კომპანიის 
განმარტებით, ხელშეკრულების შეწყვეტის თარი-
ღისთვის, კონტრაქტორის მიერ შესრულებული სამუ-
შაოების აუნაზღაურებელი ღირებულება აღემატებოდა 
საგარანტიო უზრუნველყოფის თანხას და შესაბამისად, 
აღარ გახდა საჭირო ხელშეკრულების შესრულების 
უზრუნველყოფის გარანტიის გამოთხოვა“, – დაასკვ-
ნეს აუდიტორებმა.

ხარვეზები გამოვლინდა ხელშეკრულების ღირებუ-
ლების დაუსაბუთებლად გაზრდის ნაწილშიც. კერძოდ, 
2020 წელს გამოცხადებული 1 080 000 ლარის სავარა-
უდო ღირებულების ტენდერის შესყიდვის ობიექტს 
წარმოადგენდა ჯართისა და ფერადი ლითონის და-
ხარისხების, ტრანსპორტირებისა და დასაწყობების 
მომსახურების შესყიდვა. ხელშეკრულებაში სათანადო 
დასაბუთების გარეშე შევიდა ცვლილება და ხელშე-
კრულების ღირებულება გაიზარდა 39 000 ლარით. 
კონტრაქტორმა ხელშეკრულების ღირებულების 
ცვლილების მიზეზად დაასახელა ჯართის დახარისხე-
ბის ადგილამდე 24 კმ სიგრძის გზის გაყვანისა და მო-
სწორების საჭიროება. აღსანიშნავია, რომ სახელმწიფო 
აუდიტორებისთვის წარდგენილი დოკუმენტებით არ 
დასტურდება ხელშეკრულების გაფორმების შემდეგ, 
ხელის შემშლელი გარემოებების წარმოშობის ფაქტი.

ხარვეზები ელექტრონულ პროცედურაში

აუდიტის შედეგად გაირკვა, რომ შესყიდვის ელექტ-
რონული პროცედურების პირობების თანახმად, ხელშე-
კრულების შესრულების უზრუნველყოფის გარანტიის 
მოქმედების ვადა 50 დღით უნდა აღემატებოდეს ხელ-
შეკრულებით გათვალისწინებული ვალდებულების 
შესრულების საბოლოო ვადას. ხშირ შემთხვევებში, 
ხელშეკრულების შესრულების გარანტიის მოქმედების 
ვადა არ შეესაბამება ელექტრონული პროცედურების 
პირობებით დადგენილ ვადას. თუმცა აღსანიშნავია, 
რომ არ დაფიქსირებულა ისეთი შემთხვევები, როდესაც 
ხელშეკრულებით განსაზღვრული ვალდებულების შეს-
რულების ვადას არ ფარავდეს ხელშეკრულების შესრუ-
ლების უზრუნველყოფის გარანტიის მოქმედების ვადა.

„კომპანიის შესყიდვების სპეციალურ წესში, ყვე-
ლაზე დაბალი ფასის წინადადების მქონე პრეტენდე-
ნტის მიერ წარდგენილი ტექნიკური დოკუმენტაციის 
სატენდერო მოთხოვნებთან შესაბამისობის განსა-
ზღვრისთვის დადგენილი ვადების არარსებობის გამო, 

სხვადასხვა ტენდერში, პრეტენდენტებს, დასაზუსტე-
ბელი დოკუმენტების შემდგომი მოძიებისა და წარდგე-
ნისთვის, ფაქტობრივად ეძლეოდათ ერთმანეთისგან 
განსხვავებული ვადები. ეს სრულად არ აკმაყოფი-
ლებდა იმავე წესის მოთხოვნას, შესყიდვების განხო-
რციელებისას დაცული ყოფილიყო პრეტენდენტების 
მიმართ სამართლიანი მიდგომის პრინციპი“.

აუდიტორებმა გაარკვისე, რომ კომპანიის ელექტ-
რონული ტენდერებისა და შესყიდვის ელექტრონული 
პროცედურების მნიშვნელოვან ნაწილში განსაზღვრუ-
ლი ანგარიშსწორების გრძელვადიანი პერიოდი, შე-
საძლოა, ამცირებდეს პოტენციური პრეტენდენტების 
მიერ ტენდერებში მონაწილეობის მოტივაციას და 
კონკურენციის დონეს, რაც ქმნის შესყიდვებისთვის 
განკუთვნილი ფულადი სახსრების არარაციონალური 
ხარჯვის რისკს.

„ელექტრომატარებლების დაზღვევის მომსახურე-
ბის ხუთწლიანი ხელშეკრულების მოქმედების ვადა 
ამოიწურა 2021 წლის 25 ივლისს. 2021 წლის შეს-
ყიდვების გეგმის შედგენის დროს, კომპანიას ახალი 
ხელშეკრულების გაფორმების მიზნით, შესყიდვის 
პროცედურის განსახორციელებლად, ბაზრის კვლე-
ვა არ ჩაუტარებია. ბაზრის კვლევის პროცედურები 
კომპანიამ დაიწყო ხელშეკრულების ვადის ამოწუ-
რვამდე სამი თვით ადრე, თუმცა საკვლევი ობიექტის 
კომპლექსურობის გამო, აღნიშნული პერიოდი არ 
აღმოჩნდა საკმარისი. შედეგად, ტენდერი ვერ გამო-
ცხადდა წინა ხელშეკრულების ვადის დასრულებამდე, 
რის გამოც კომპანიას დაუდგა სადაზღვევო მომსა-
ხურების გადაუდებელი აუცილებლობის მოტივით 
გამარტივებული წესით შესყიდვის აუცილებლობა, 
რაც ეწინააღმდეგება სახელმწიფო შესყიდვებისათ-
ვის განკუთვნილი ფულადი სახსრების რაციონალური 
ხარჯვის უზრუნველყოფის პრინციპს. საბოლოოდ, ამ 
ხარვეზის გამო, სხვადასხვა დროს, სამ თვეზე მეტი 
პერიოდის განმავლობაში, კომპანიას ელექტრომატა-
რებლები არ ჰქონდა დაზღვეული და გარდა ამისა, 14 
000 აშშ დოლარზე მეტი გადაიხადა ეკონომიურობის 
პრინციპის დარღვევით“.

სს „საქართველოს რკინიგზამ“, ზოგიერთ შემთხვე-
ვაში, სახელმწიფო აუდიტორებს ბაზრის კვლევის და-
მადასტურებელი დოკუმენტაცია ვერ წარუდგინა, რაც 
არ შეესაბამება „სახელმწიფო შესყიდვების შესახებ“ 
კანონის მოთხოვნას. 

„ჩვენთვის წარმოდგენილი ბაზრის კვლევის დამა-
დასტურებელი დოკუმენტაცია, უმეტეს შემთხვევებში, 
სისტემატიზებული და სრულყოფილი არ არის. სატე-
ნდერო პირობების დამტკიცების შესახებ სხდომის 
ოქმები არ არის შედგენილი სახელმწიფო შესყიდვების 
სააგენტოს რეკომენდაციის შესაბამისად. ამის შე-
დეგად, აუდიტის ჯგუფი ვერ დარწმუნდა, უზრუნვე-
ლყოფს თუ არა კომპანიის მიერ განხორციელებული 
ბაზრის კვლევა კონკურენტული გარემოს შექმნას და 
ფულადი სახსრების რაციონალურ განკარგვას“.

სახელმწიფო აუდიტის სამსახურმა 
„საქართველოს რკინიგზა“ შეამოწმა
რა დარღვევები 
გამოვლინდა 
სახელმწიფოს 
საკუთრებაში 
არსებულ 
კომპანიაში

baTo jafariZe ცნობილი სპორტსმენის სადისტური მკვლელობა
ისტორია, რომელსაც ახლა გიამბობთ, ბელარუსში 
მოხდა. რატომ ავირჩიეთ ეს ქვეყანა? მიზეზი მარტივია 
– საქმე გახმაურებულ მკვლელობას ეხება და რაც 
მთავარია, ნათელი მაგალითია, რომ წარმატებული 
ადამიანი, შესაძლოა, ყოველთვის ბედნიერი არ იყოს.

იულია ბალიკინა 1984 წლის 12 აპრილს, მონღოლეთ-
ში დაიბადა. ოჯახი იქ დიდხანს არ გაჩერდა და მალე 
საცხოვრებლად უკრაინაში, ზაპოროჟიეში გადავიდა. 
გოგონა სპორტით ბავშვობიდანვე იყო გატაცებული და 
განსაკუთრებით სირბილი უყვარდა. იმის გამო, რომ უკ-
რაინის ნაკრებში ძალიან დიდი კონკურენცია იყო, იულია 
საცხოვრებლად ბელარუსში გადავიდა და ვარჯიში მინ-
სკში გააგრძელა. ნიჭიერი სპორტსმენი მალე შეამჩნიეს, 
მით უმეტეს, მან ერთი-მეორის მიყოლებით მოიგო ჯერ 
მინსკის, შემდეგ კი ქვეყნის პირველობა როგორც 100, ისე 
4X100 მეტრზე სირბილში და ეროვნული ნაკრების წევრიც 
გახდა. ბალიკინა 2012 წლის ოლიმპიადისთვის ემზადებო-
და, საკუთარი უპირატესობა მან ქვეყნის პირველობაზე 
კიდევ ერთხელ დაამტკიცა და 2012 წლის ოლიმპიადაზე 
ბელარუსის ნაკრების ღირსებაც დაიცვა, თუმცა მედლის 
გარეშე დარჩა.

ერთ წელიწადში, 29 წლის სპორტსმენი მსოფლიოს პირ-
ველობისთვის ემზადებოდა, თუმცა სისხლის ანალიზში 
აკრძალული პრეპარატი იპოვეს. ნაკრების ექიმმა ხელები 
გაშალა, არ ვიცოდი, ეს პრეპარატი თუ შეიყვანეს აკრძა-
ლულთა სიაშიო. სხვათა შორის, მაშინ აღნიშნულ პრეპა-
რატზე ბალიკინას გარდა, სხვა ბევრი სახელიანი თუ უსა-
ხელო სპორტსმენი ჩავარდა, მათ შორის, ქართველებიც. 
ყველას ორ-ორწლიანი დისკვალიფიკაცია ჩამოურიგეს და 
ასაკის გათვალისწინებით, ბალიკინამ კარიერის დასრუ-
ლება გადაწყვიტა. ის ოლიმპიური რეზერვების სკოლაში 
მთავარ მწვრთნელად დანიშნეს და ამას გარდა, კერძო 
გაკვეთილებსაც ატარებდა ანუ შემოსავალს ნამდვილად 
არ უჩიოდა. მან მოსკოვის ცენტრში, სახელმწიფოსგან 
სამოთახიანი ბინაც მიიღო, თუმცა...

ჯერ სპორტის გამო, შემდეგ კი გადატვირთული გრა-
ფიკის გადამკიდე, პირადი ცხოვრება ვერაფრით დაალაგა. 
ბალიკინას საყვარელი მამაკაცი არ ჰყავდა, მოწაფეებთან 
ხომ არ გააბამდა ურთიერთობას და ამიტომ, ქვეყნის 
ერთ-ერთმა ყველაზე წარმატებულმა და საკმაოდ მო-
მხიბვლელმა ქალმა გაცნობის ვებ-გვერდზე საკუთარი 
მონაცემები ატვირთა. მის პროფილს ყოველდღიურად 
ასობით ნახვა ჰქონდა, ასევე, ასობით მამაკაცი სთავა-
ზობდა გულსა და ხელს, მაგრამ ბალიკინა არ ჩქარობდა 
და ბოლოს, ორთვიანი ყოყმანის შემდეგ, ვინმე დიმიტ-
რი ვეშტალიუკი აარჩია. ახალგაზრდა, მომხიბვლელი 
მამაკაცი, რომელიც წერდა, რომ იულიას სანაცვლოდ, 
ყველაფრისთვის მზად იყო. წყვილმა შეხვედრა დაიწო 
და ორკვირიანი ურთიერთობის შემდეგ, ვეშტალიუკი 
საცხოვრებლად სპორტსმენთან გადავიდა. მის მოვალე-
ობაში ორი რამ შედიოდა, დილით ბალიკინა სამსახურში 
წაეყვანა, საღამოს კი იქიდან მოეყვანა. რას გააკეთებდა 
მთელი დღე მამაკაცი, ქალს არ აინტერესებდა და რაც 
მთავარია, აძლევდა ტანსაცმლის, საკვების, სიგარეტის 
ფულს ანუ ჩვეულებრივი ალფონსი შეიფარა. მეტიც, როცა 
ვეშტალიუკის შვილს, რომელიც პირველი ქორწინებიდან 
ჰყავდა, ძვირადღირებული ოპერაცია დასჭირდა, ბალიკი-
ნა არც დაფიქრებულა, ისე მისცა დიდი ოდენობის თანხა.

ასე გავიდა, დაახლოებით, ორი წელი, მაგრამ ყველაფე-
რი მას შემდეგ აირია, რაც ვეშტალიუკის პირველმა ცოლმა 
სასამართლოს მიმართა და ალიმენტი მოითხოვა. სასამა-
რთლოზე ბალიკინაც მივიდა და ამაყად განაცხადა, რომ 
დიმიტრის შვილს ალიმენტს ყოველთვიურად ის უხდიდა 

და ძვირადღირებული ოპერაციაც დაუფინანსა, რაზეც 
ბავშვის დედამ პირი დააღო, რა ოპერაცია და ალიმენტი, 
არაფერი გვინახავს და რაც მთავარია, ჩემს შვილს ოპერა-
ცია არ გაუკეთებიაო. სასამართლოზე ვეშტალიუკმა აღი-
არა, რომ ბალიკინას მიერ ბავშვისთვის გაცემულ ფულს 
თავად მოიხმარდა და ოპერაციაც იმისთვის მოიფიქრა, 
რომ მეგობრებთან ერთად, რესტორანში ექეიფა. ეს ბოლო 
წვეთი იყო, ქალმა მამაკაცი ქუჩაში გააგდო.

ამის შემდეგ, ვეტერანი სპორტსმენი მამაკაცებს 
ერიდებოდა, მაგრამ ზუსტად ორ თვეში ახალგაზრდა, 
წარმატებული ბიზნესმენი, არტიომ სამატკანი გაიცნო 
და მიხვდა, რომ ეს ის იყო, ვისაც ამდენხანს ეძებდა. 
არტიომისა და იულიას ურთიერთობა ძალიან მალე შედგა, 
მამაკაცმა ცოლობაც შესთავაზა და თანხმობაც მიიღო, 
თუმცა... 2015 წლის 28 ოქტომბერს, არტიომი მილიციის 
განყოფილებაში მივიდა და განაცხადა, რომ ცნობილი 
სპორტსმენი, ქვეყნის რამდენიმეგზის ჩემპიონი, იულია 
ბალიკინა, უბრალოდ, გაქრა. ისინი ერთმანეთს დილით 
უნდა შეხვედროდნენ, მაგრამ ქალი შეხვედრაზე არ მივი-
და, ბინის კარი დაკეტილი იყო, გათიშული გახლდათ მისი 
მობილურიც. იმის გათვალისწინებით, თუ ვის ეხებოდა 
საქმე, სამართალდამცავებმა ძებნა მაშინვე დაიწყეს და 
სავალდებულო 48 საათს გასვლას არ დაელოდნენ. ბინის 
კარი შეამტვრიეს და იატაკზე სისხლის ლაქები ნახეს, 
თუმცა ბინაში არავინ იმყოფებოდა. ორ ოთახს ეტყობოდა, 
რომ ქალი იქ რემონტს აკეთებდა და არტიომმაც დაადა-
სტურა, რემონტი წამოიწყო, ვიღაც უქნარას აკეთებინებ-
და, ამის გამო, სულ კონფლიქტი ჰქონდა, იმან კეთება არ 
იცოდა და მუდმივად რაღაც იყო შესაცვლელიო. მამაკა-
ცის თქმით, მუშას დიმიტრი ერქვა, გვარი კი არ იცოდა, 
მაგრამ ტელეფონის ნომერი ჰქონდა. ნომრით გაარკვიეს 
მუშის ვინაობა – ის... დიმიტრი ვეშტალიუკი იყო.

მამაკაცი დაკითხვაზე დაიბარეს და ისიც ძალიან მშვი-
დად მივიდა, თქვა, რომ საღამოს ბალიკინა სახლში და-
ტოვა, რომ ქალმა დანაზე ხელი გაიჭრა, შეიძლება აქედან 
იყო სისხლის წვეთები, დილით კი ისიც რეკავდა, სამუშაო 
უნდა გაეგრძელებინა, მაგრამ იულიამ არც ტელეოფონზე 
უპასუხა და არც კარი გაუღო.

„იულიამ შემთხვევით მნახა, ვაგზალზე მეძინა და 
მითხრა, რემონტს ვაპირებ, თუ რამე იცი, ფულს გადა-
გიხდიო. ძველი ურთიერთობის გამო, შევეცოდე, ალბათ. 
მე კი ნამდვილი ოსტატი ვარ. მართალია, ბალიკინას ჩემი 
გაკეთებული არაფერი მოსწონდა, მაგრამ აშკარად ხა-
რისხიანად ვშრომობდი“, – განაცხადა დიმიტრიმ.

გამომძიებლებმა მისი სახლის გაჩხრეკა გადაწყვიტეს 
და ნახეს სამუშაო ტანისამოსი, რომელზეც სისხლის ლა-
ქები იყო შერჩენილი. ვეშტალიუკი ამტკიცებდა, გინდა 
თუ არა, ბალიკინამ რომ ხელი გაიჭრა, მაშინ შემესხაო, 

მაგრამ მაინც დააკავეს და მკაცრადაც დაკითხეს, თუმცა 
მამაკაცმა ახალი არაფერი თქვა. დაკარგული იყო სპორ-
ტსმენის ავტომობილიც, რომელიც ერთი კვვირის შემდეგ, 
მინსკიდან 150 კილომეტრში, რომელიღაც სოფელთან 
ახლოს იპოვეს. ადგილს, სადაც ავტომანქანა იპოვეს, გა-
რშემო ტყე ეკვროდა და გამომძიებლებმა მოსახლეობას 
მიმართეს, იულია ბალიკინას სავარაუდო სამარხი გვაპო-
ვნინეთო. მოწოდებას.... 17 ათასი მოხალისე გამოეხმაურა 
და ორი კვირის განმავლობაში ეძებდნენ ტყეში საფლავის-
მაგვარ თხრილს, თუმცა ვერაფერი იპოვეს. ერთადერთი 
იმედი კვლავ დაკავებული ვეშტალიუკი იყო, რომელთანაც 
ბელარუსის მთავარი პროკურორი შევიდა და პირობა 
მისცა, თუ ბალიკინას ცხედარს ჩვენ ვიპოვით, სასჯელის 
უმაღლესი ზომა არ აგცდება, ხოლო თუ შენ გვეტყვი, 
გვამი სად დამარხე, კანონით გათვალისწინებულის მაქ-
სიმუმს, 23 წელს მოგცემთო. ვეშტალიუკმა მკვლელობა 
აღიარა, გვამის ადგილსამყოფელი კი ვერ გაიხსენა. მას 
მუდმივად სხვადასხვა ადგილზე დაჰყავდა გამოძიება და 
ამბობდა, რომ ბალიკინას ჩაქუჩი თავში მხოლოდ ერთხელ 
ჩაარტყა, რადგან ეჩხუბებოდა და ეუბნებოდა, რომ ამ 
ქვეყანაზე არაფერი იცოდა.

საბოლოო ჯამში, სამართალდამცავებმა ისევ მოსა-
ხლეობას მიმართეს, ძებნის არეალი 150 კილომეტრზე 
გააფართოვეს და გვამს მიაგნეს. ძიებისთვის ცხადი შე-
იქმნა, რატომ არ უჩვენებდა ვეშტალიუკი გვამის ადგილ-
სამყოფელს – ბალიკინას თავი პრაქტიკულად არ ჰქონდა, 
მას ჩაქუჩით 30-ზე მეტი დარტყმა ჰქონდა მიყენებული. 
სასამართლოს მსვლელობისას, გარდაცვლილის მამამ, 
ვლადიმირ ბალიკინმა სასჯელის უმაღლესი ზომა მოი-
თხოვა, მაგრამ ვეშტალიუკის ადვოკატმა, გენერალურ 
პროკურორსა და მსჯავრდებულს შორის არსებული 
შეთანხმების აქტი ააფრიალა და მკვლელს მხოლოდ 23 
წელი მისცეს, თუმცა...

„იმის გათვალისწინებით, რომ იულია ბალიკინა ოჯა-
ხში ერთადერთი შვილი იყო, მის მშობლებს უდიდესი 
მორალური ზიანი მიადგათ. 23 წელთან ერთად, დიმიტრი 
ვეშტალიუკს დაევალოს მათთვის მორალური ზარალის, 
500 მილიონი ბელარუსული რუბლის გადახდა და სანამ ამ 
თანხას არ დაფარავს, ის ციხიდან ვერ გათავისუფლდება“, 
– წერია განაჩენში.

იმის გათვალისწინებით, რომ 500 მილიონი ბელარუსუ-
ლი რუბლი, დაახლოებით, 450 მილიონი ქართული ლარის 
ეკვივალენტია, ვეშტალიუკი ციხიდან ვერასოდეს გამოვა. 
თუ ოდესმე ვინმე მოიფიქრებს და ამ თანხას გადაიხდის, 
რათა დიმიტრი გაათავისუფლოს, ბალიკინას ოჯახი მთე-
ლი შემოსავლის ქველმოქმედებაში დახარჯვას აპირებს, 
თუმცა ძალიან საეჭვოა, ვეშტალიუკის გამო, ვინმე ნახე-
ვარ მილიარდ რუბლს შეელიოს.

ვინ არის მამაკაცი, 
რომელმაც 
იულია ბალიკინა 
სასიკვდილოდ 
გაიმეტა

თბილისის ცენტრში ომის ვეტერანმა ქალმა თავი მოიკლა
ყველა თავმოყვარე სახელმწიფომ ომის ვეტერანებს პატივი 
უნდა სცეს. მათ, რომლებმაც სამშობლოს დასაცავად 
უპირველესი – საკუთარი სიცოცხლე დადეს სასწორზე 
და ბევრი, ძალიან ბევრი მათგანი, სწორედ სამშობლოს 
შეეწირა. ეწირებოდნენ დამოუკიდებლობისთვის 
ბრძოლას, საქართველოსთვის სიკვდილს უღიმოდნენ, 
მიდიოდნენ ღიმილის ბიჭები ფრონტის წინა ხაზზე, 
ამაყად თავაწეულები და მათ ზუსტად იცოდნენ, რისთვის 
სწირავდნენ სიცოცხლეს. სამამულო ომის დროს, საბჭოთა 
ჯარში თხუთმეტივე რესპუბლიკის წარმომადგენლები 
იყვნენ და ერთად ებრძოდნენ ფაშიზმს. მათ შორის, 
პროცენტულად, ყველაზე დიდი მსხვერპლი საქართველომ 
ნახა – ჩვენმა ბედკრულმა ქვეყანამ, რომელიც წლიდან 
წლამდე ცდილობს იარების მოშუშებას, მაგრამ ლამის 
ათწლეული არ გადის ისე, მცირე თუ დიდი ომის გადატანა 
არ მოგვიხდეს. ახლაც, ბეწვის ხიდზე გადის საქართველო 
და ერთი არასწორი ნაბიჯი ან განცხადება, შესაძლოა, 
კვლავ ომის ფასად დაგვიჯდეს.

ჰოდა, იმას გეუბნებოდით, ყველა თავმოყვარე სახელმწი-
ფო ვეტერანებს პატივს სცემს და ასე იყო საბჭოთა კავშირის 
დროსაც. უფრო ზუსტად, მაშინ სამამულო ომის ვეტერანები 
ძალიან დაფასებულნი იყვნენ, მკერდს თუ მედლებიც უმშვე-
ნებდათ და ყველა პატივს სცემდა. სამწუხაროდ, სამამულო 
ომის ვეტერანთა რაოდენობა ყოველწლიურად მცირდება და 
ვაკის პარკში, ყოველ 9 მაისს, სულ უფრო ცოტა ბებია-პაპა 
მიდის გამარჯვების აღსანიშნავად.

„განყოფილების უფროსმა დამიძახა და თითქოს საიდუმ-
ლოდ მითხრა, თბილისის ცენტრში, საკუთარი ბინიდან, ომის 
ვეტერანი ქალბატონი გადმოხტა, ოფიციალური ვერსიით, 
თავი მოიკლა, მეზობლებმაც და უბნის რწმუნებულმაც 
თქვეს, ბოლო დროს ფსიქიკურად ვერ იყოო, მაგრამ ექსპერტი 
იკლავს თავს, გინდა თუ არა, მკვლელობაა, გვამს ძალადობის 
ნიშნები ეტყობაო. მეშვიდე სართულიდან გადმოვარდნილ მო-
ხუცს რა ძალადობის ნიშნები უნდა ეტყობოდეს, ვერ ვხვდები, 
მაგრამ მიდი, დაელაპარაკე, თუ რამე საეჭვოა, საქმე უნდა 
აღვძრათ“, – გვიყვება ერთ-ერთ ყველაზე ჩახლართულ და 
საიდუმლოებით მოცულ ისტორიას პოლიციის გადამდგარი 
პოლკოვნიკი, ბატონი თენგიზი.

მომხდარის შესახებ მთელმა თუ არა, ნახევარმა თბილისმა 
მაინც იცოდა, ამბობდნენ, ბოლო დროს, ეს ინტილიგენტი 
ქალი ძალიან შეიცვალა, ფსიქიატრიულში წაყვანასაც უპი-
რებდნენ მეზობლები, მაგრამ კატეგორიულ უარს ამბობდა, 
ბოლო კი... ბოლოს გადმოხტა და თავი მოიკლაო. როგორც 
უბნის რწმუნებულმა თქვა, ორი წლის წინ, ქალმა უსაყვარ-
ლესი მეუღლე დაასაფლავა. ასაკის მიუხედავად, წყვილი 
მუდმივად ერთად დადიოდა, ერთმანეთს სიბერეშიც კი 
ყმაწვილებივით ეფერებოდნენ. სწორედ ქმრის სიკვდილმა 
შეძრა ქალი სულით ხორცამდე, შვილები არ ჰყავდათ, ერთ-
მანეთი ფრონტზე გაიცნეს და მას მერე ერთად იყვნენ. ბერ-
ლინამდეც ერთად იარეს და როცა დაბრუნდნენ, იქორწინეს. 
ქმრის გარდაცვალების შემდეგ, ქალს მარტოობის ეშინოდა, 
ამიტომ ცდილობდა, ვინმე, ახალგაზრდა გოგონასთვის 
მიექირავებინა ერთი ოთახი და ძალიან, ძალიან სიმბოლურ 
ფასს ამბობდა, რათა მალე ეპოვა. იპოვა კიდეც გოგონა, რო-
მელიც სოფლიდან იყო ჩამოსული, ტექნიკუმში სწავლობდა 
და მასთან, დაახლოებით, ნახევარი წელი იცხოვრა. ბინიდან 
კი იმის გამო წავიდა, რომ დაიმტვრა, კორპუსში, კიბეებზე 
ფეხი დაუცდა და საავადმყოფოში გადაიყვანეს, სადაც კარგა 
ხანს უგონოდ იყო, მერე აზრზე მოვიდა და არაფერი ახსოვდა, 
მაგრამ ხანგრძლივი მკურნალობა სჭირდებოდა. მშობლებმა 
სოფლიდან ჩამოაკითხეს, მისი მცირე ნივთები მოაგროვეს, 
დიასახლისს მადლობა გადაუხადეს და წავიდნენ. მოხუცმა 
ახალი მობინადრის ძებნა დაიწყო და მალე იპოვა – სადარ-
ბაზოდან რომ გავიდა, ახალგაზრდა გოგომ ჰკითხა, ხომ არ 
იცით, ვინმე ბინას რომ აქირავებდეს, სტუდენტი ვარო და ქა-
ლმა სახლში წაიყვანა, ოთახი ანახა და მარტივად მორიგდნენ. 
გოგონას შესახლებიდან ერთ კვირაში, მოხუცი სადარბაზოში 
გავარდა, მიშველეთ ხალხო, ჩემი მდგმური თავს იკლავს, 
ვენები გადაიჭრაო. სართულზე შინ მხოლოდ მისი მეგობარი, 
ასევე ასაკოვანი ქალბატონი იყო, ერთად დაეშვნენ ქვედა 
მეზობელთან, მერე კიდევ ქვევით, ბოლოს, როგორც იქნა, 
ღამის ცვლიდან მოსული მეზობელი კაცი იპოვეს, რომელმაც 
ნაჯახი აიტანა, ოთახის კარი შეამტვრია და... იქ არავინ იყო. 
არადა, მოხუცი ამტკიცებდა, ჩემი თვალით ვნახე, ვენებზე 
დანა როგორ დაისვა და სისხლმაც იფეთქაო. ოთახში არც 
სისხლის კვალი იყო, არც დანა, არც გოგონა და... ამ დროს, 
შემოსასვლელ კარში გამოჩნდა გოგო, გაოცებულმა იკითხა, 
რა ხდებაო? დიასახლისი მაშინვე ეცა, მკლავები გაუშიშვლა 

და მას ნაკაწრიც კი არ ეტყობოდა. მეზობლებმა ერთმანეთს 
გადახედეს, მერე მოხუცს და სინანულით გადააქნიეს თავი. 
მანაც, სირცხვილისგან არ იცოდა, რა ექნა.

გავიდა კიდევ ერთი კვირა და მოხუცი, საღამურ პერანგში, 
საკუთარ კართან იყო წამოწოლილი და ეძინა. ის მეზობელმა 
შემთხვევით ნახა, გააღვიძა, აქ რას აკეთებო და მან მხრები 
აიჩეჩა, ზუსტად მახსოვს, ლოგინში დავწექიო. მდგმური 
შინ არ იყო, იმ დღეს მეგობართან უნდა დარჩენილიყო და 
მომხდარი მხოლოდ მეორე დღეს გაიგო. მეზობლებს უთხრა 
კიდეც, ცოტა არ იყოს, მეშინია, ოთახი უნდა დავცალოო, 
თუმცა კიდევ ერთი კვირა და... ქალი აივნიდან გადახტა. შინ 
არც ბრძოლის კვალი იყო, არც რამე გახლდათ არეული, ბინის 
კარიც გასაღებით იყო ჩაკეტილი, სავარაუდოდ, შიგნიდან, 
გასაღები იქვე, ტუმბოზე იდო. როგორც კი მდგმური მოვიდა 
და მომხდარი გაიგო, ბარგი ერთ ჩემოდანში ჩაალაგა, მეზო-
ბლებს დაემშვიდობა და წავიდა. საინტერესო ის გახლდათ, 
რომ მისი მხოლოდ სახელი იცოდნენ მეზობლებმა, არც ის, 
სად სწავლობდა, არც ის, საიდან იყო... პირველი მდგმური, 
ის სოფლელი გოგო, უფრო ენაწყლიანი გახლდათ, უფრო 
მეგობრული, ეს თითქმის არ საუბრობდაო.

რაც შეეხება ექსპერტს. როცა გამომძიებელი მასთან 
მივიდა, ექსპერტმა მაშინვე სურათები დაულაგა წინ, სადაც 
გარდაცვლილი ქალის სახე იყო გადაღებული. ექსპერტი 
სისხლნაჟღენთებს თითს ადებდა და ეუბნებოდა, წესით, 
ასეთი ნაჟღენთები მას შემდეგ ჩნდება, რაც გვამი პირქვედა-
მხობილი, გარკვეული დროის განმავლობაში რჩება, მაგრამ 
გვამს დეტალურად დავაკვირდი და ეს ნაჟღენთები პირზე 
ხელის აფარების შედეგად არის გაჩენილი, ნათითურებიც 
კი ეტყობა ანუ ქალს სიკვდილამდე, პირზე ხელი ააფარეს, 
ჩემი აზრით, იმიტომ ააფარეს, რომ არ ეყვირა და ფანჯრიდან 
გადმოაგდესო. ასე მარტივად აღწერა სავარაუდო მკვლელო-
ბა ექსპერტმა და ისე დაბეჯითებით ყვებოდა ყველაფერს, 
თითქოს, იქ იყო და საკუთარი თვალით ნახა.

„ძალიან ძლიერი და გამოცდილი ექსპერტი გვყავდა, 
უფლება არ მქონდა, არ დამეჯერებინა, მაგრამ ვის შეი-
ძლებოდა დასჭირვებოდა მოხუცის მკვლელობა, თანაც, ასე 
სასტიკად და რაც მთავარია, იმას, რომ ქალს ყველაფერი 
რიგზე ვერ ჰქონდა თავში, მეზობლებიც ადასტურებდნენ. 
ამიტომ, ექსპერტების ჯგუფი წავიყვანე და ბინაში მივედი, 
რომ დამეთვალიერებინა და რაც მთავარია, მენახა, ხომ არ 
იყო რამე დაკარგული. ბინა დალუქული გახლდათ და გასაღე-
ბი მეზობელს ჰქონდა“, – იხსენებს ბატონი თენგიზი.

სახლში თითქოს ყველაფერი რიგზე იყო, არანაირი არეუ-
ლობა ანუ ქურდობა-ძარცვის კვალი არ ეტყობოდა, მაგრამ 
მეზობლის ქალი ამტკიცებდა, გარდაცვლილს ოქროს ორი 
წყვილი საყურე, ყელსაბამი და ოქროს საათი ჰქონდა, ვიცი, 
სადაც ინახავდა, მაგრამ რომ დავძებნე, იქ არ იყო, შეიძლება 
მდგმურმა გაიყოლაო. ექსპერტებმა კარგა ხანს იმუშავეს და 
მდგმურის ოთახი განსაკუთრებით დაათვალიერეს, მაგრამ ია-
ტაკზე რამდენიმე ადგილზე გაურკვეველი წვეთების ლაქების 
გარდა, ვერაფერი ნახეს. ერთ-ერთმა ექსპერტმა თქვა, რაღაც 
ქიმიურ ლაქებს ჰგავს, სინჯს ავიღებო და პარკეტს ცოტაოდე-
ნი ხე ააფხიკა. საგამოძიებო ჯგუფი უკან გაწბილებული გაბ-
რუნდა, თუმცა მეორე დღეს, ექსპერტებს საინტერესო დასკვნა 
ჰქონდათ – იატაკიდან აღებული სინჯი მართლაც ორ ქიმიურ 
ნაერთს შეიცავდა, ჯანმრთელობისთვის ორივე უსაფრთხო 
იყო, ორივე ღია ფერის, მაგრამ თუ ერთმანეთს ეხებოდნენ, 
რეაქცია იწყებოდა და სითხე სისხლისფერი ხდებოდა.

„სწორედ ამაზე დაიწყო ვერსიის აგება ანუ დიდი შანსი 
იყო, მდგმურმა მკლავზე წაისვა სითხე, დანის პირს წაუსვა 

მეორე სითხე, შემდეგ, როცა ოთახში მოხუცი შევიდა, დანა 
კაანს შეახო, რეაქცია დაიწყო, გაწითლდა და მოხუცს ეგონა, 
ვენებს იჭრიდა. როცა ის მეზობლების დასაძახებლად გავიდა, 
გოგონამ ყველაფერი წამებში მიალაგა, ზედა სხვენში ავიდა, 
იქიდან მეორე სადარბაზოში გადაძვრა და შინ დაბრუნდა, 
თითქოს, არაფერი მომხდარა. ქალი კი ლამის შეურაცხა-
დად გამოაცხადეს. კართან დაძინებაც მარტივი ასახსნელი 
იყო – საძილე წამალი მისცა მოხუცს და მერე, უბრალოდ, 
გარეთ გაათრია, თავად კი მეგობართან წავიდა, იმ იმედით, 
რომ ვინმე ნახავდა. მაგრამ, ვინ იყო, ან რატომ იქცეოდა ასე 
ახალგაზრდა ქალი? რა აკავშირებდა მოხუცთან და რატომ 
მოკლა ან მიიყვანა თვითმკვლელობამდე ის, მიახლოებითაც 
კი ვერ ვხვდებოდი“, – გვიყვება ბატონი თენგიზი.

მეზობლები მილიციის განყოფილებაში მიიყვანეს და გო-
გონას ფოტო-რობოტი შეაქმნევინეს. შემდეგ, ეს ფოტო-რო-
ბოტი სხვა მეზობლებს აჩვენეს და მათ დაადასტურეს, ძალიან 
ჰგავსო. ეს რაღაცას ნიშნავდა. გოგონაზე ძებნა გამოცხადდა, 
თუმცა მისი არც სახელი, არც გვარი და არც ასაკი არავინ 
იცოდა. რეალური სახელი, თორემ მოხუცს როგორც გაეც-
ნო, ძალოვნებმა კი გაიგეს. იმჟამინდელი ტექნოლოგიების 
გათვალისწინებით, მხოლოდ ფოტო-რობოტით ადამიანის 
მოძებნა, პრაქტიკულად, წარმოუგენელი იყო. მოვლენები 
კი საინტერესოდ განვითარდა. ვიღაც ახალგაზრდა კაცი 
გამოჩნდა, რომელმაც თქვა, რომ გარდაცვლილის დის შვილი 
და ბინის ერთადერთი მემკვიდრე იყო. მეზობლებმა მილიცი-
აში დარეკეს, არასდროს გაგვიგია, რომ მოხუცს და ჰყავდა, 
მითუმეტეს, დის შვილი და ამ კაცს პირველად ვხედავთო.

„ადგილზე გავედით, მამაკაცი განყოფილებაში წამოვი-
ყვანეთ, მშვიდად წამოგვყვა და მალევე გავარკვიეთ, რომ 
სიმართლეს ამბობდა. ახალგაზრდა კაცმა მოგვიყვა, რეა-
ლურად, დეიდაჩემმა საქმრო დედაჩემს წაართვა, ფრონტზე 
ერთად იყვნენ, იქ გაიცნეს და მაშინ მოხდა ეგ ამბავი, ამიტომ 
ურთიერთობა არ გვქონდაო. მართალია, ბიჭმა იცოდა, დეი-
და სადაც ცხოვრობდა, შორიდან უყურებდა ხოლმე კიდეც, 
მაგრამ დედის გამო, მისვლას ვერ ბედავდა, სიკვდილის 
წინაც, დედამ პირობა ჩამოართვა, არ ნახოო და ახლა, როცა 
გარდაიცვალა, ბინაზე განაცხადა პრეტენზია, ოროთახიან-
ში ცოლთან და ორ შვილთან ერთად ვცხოვრობ და ვიწროდ 
ვარო“, – გვიყვება ბატონი თენგიზი. 

სამართალდამცავებმა ბიჭს ფოტო-რობოტი აჩვენეს, მან 
მხრები აიჩეჩა, პირველად ვხედავო, თუმცა, ერთ-ერთი ოპე-
რმუშაკი ირწმუნებოდა, წამით შეკრთაო და ამიტომ, ყოველი 
შემთხვევისთვის, ახალგაზრდა კაცს თვალთვალი დაუწყეს. 
თვალთვალმა შედეგი იმავე საღამოს მოიტანა – ბიჭს ბო-
რკილები მაშინ დაადეს, როცა სკვერში... ფოტო-რობოტზე 
ასახული გოგონას გაგუდვას ცდილობდა. რაღა თქმა უნდა, 
გოგომ ყველაფერი დაფქვა.

„ეს კაცი ჩემი საყვარელია. მპირდებოდა, ცოლს დავშორ-
დები, შენ მოგიყვან, მაგრამ სად ვიცხოვროთო? ბინა მეც 
არ მქონდა, ამიტომ შემომთავაზა, დეიდაჩემს ჩაუსახლდი, 
ეგებ, გააგიჟო და თუ ფსიქიატრიულში წაიყვანენ, ბინა მე 
დამრჩებაო. ამიტომ, თვითმკვლელობის ინსცენირება მოვა-
წყვე, წამლით ჩაძინებული გარეთ გავათრიე, კიდევ რაღაც 
გეგმები მქონდა, მაგრამ ამან აღარ დამაცადა. სახლის გასა-
ღების ასლი გავაკეთე, მივეცი, ჰქონდა... ალბათ მან მოკლა 
მოხუცი, მე არ ვიცი“, – თქვა ქალმა.

გოგოს ჩვენების შემდეგ, დის შვილმა ყველაფერი აღიარა, 
ისიც თქვა, როგორ გადმოაგდო დეიდა სარკმლიდან, ისიც, 
როგორ აპირებდა ამ ბინის გაყიდვას და აღებული ფულით 
საკუთარი სახლის ყიდვას მცხეთაში, თუმცა...

საიდუმლოებით მოცული კრიმინალური ისტორიის დეტალები

სავალდებულო სამხედრო სამსახურის შესახებ კანონზე დიდი ამბებია ატეხილი. ოპოზიციის ნაწილს მიაჩნია, 
რომ ჯარში წასვლა ნებაყოფლობითი უნდა იყოს, სავალდებულო სამსახური უნდა გაუქმდეს, ჯარისკაცებს 
ღირსეული ხელფასი უნდა ჰქონდეთ და არა – 125 ლარი, არ უნდა იდგნენ შლაგბაუმებთან, ან „ვიშკებზე“. 
ადრე კი ასე არ იყო – სკოლის დამთავრების შემდეგ, ან ისეთ უმაღლეს სასწავლებელში აბარებდი, რომელსაც 
სამხედრო კათედრა ჰქონდა, ან მიდიოდი ჯარში და ორი წლის განმავლობაში, გეკუთვნოდა ორკვირიანი, 
საუკეთესო შემთხვევაში, ერთთვიანი შვებულება. ქართველ ჯარისკაცს სავალდებულო სამსახური 
შესაძლებელი იყო, საბჭოთა კავშირის ნებისმიერ რესპუბლიკაში მოეხადა და დღემდე, საბჭოთა ჯარში 
ნამყოფი ადამიანები ლეგენდებად ჰყვებიან, როგორ „აჩმორებდნენ“ მთელ ბატალიონს ქართველები, როგორ 
ერთობოდნენ პოლკოვნიკების ან გენერლების ცოლებთან, როგორ ეშინიდათ მათი ყველას... რომ შეედაო, 
შეუძლებელია, ყველა ასე ყოფილიყოო, შეიძლება, სერიოზული კონფლიქტი შეგემთხვეს. არადა...

„ტყვია შენს ორსულ ცოლს მოხვდება, 
თუ 10 ათას დოლარს არ გადაიხდი“

რატომ გადაწყვიტა ახალგაზრდა 
მამაკაცმა თანაკლასელზე შურისძიება

მაშინ, როცა კერძო ბანკები ახალი ხილი იყო, მიბა-
რებული თუ ვალად აღებული ფული მუდმივად კონ-
ფლიქტის საგანი ხდებოდა. ძალიან, ძალიან ბევრმა 
ე.წ. ბანკმა მოსახლეობას ბოლო დანაზოგი წაღლიტა, 
დაპირდა, დეპოზიტზე თუ განათავსებთ თანხას, ერთი 
წელი რად უნდა, სამ თვეში ორმაგს დაგიბრუნებთო და 
ადამიანები ბინებსაც კი ყიდდნენ. შედეგად, მივიღეთ 
ის, რომ ერთ დღეში გახსნილი ბანკი სამ თვეში იხურე-
ბოდა და მოქალაქეების დეპოზიტი მიჰქონდა. ფართის 
მეპატრონე ხელებს შლიდა, გაქირავებული მქონდა, 
მეც „გადამაგდესო“ და მალევე, იმავე ადგილზე, ახალი 
ბანკი იხსნებოდა. ხშირ შემთხვევაში, სქემის უკან ერთი 
და იგივე ხალხი იდგა, თუმცა მედალს მეორე მხარეც 
ჰქონდა – იყო შემთხვევები, როცა მოქალაქეებს, ვიღა-
ცების სიტყვის გარანტად, სესხი გამოჰქონდათ, ვერ 
ან არ იხდიდნენ და საქმეში ე.წ. შავი სამყარო ერეოდა. 
ბანკში ჩადებულ თუ იქიდან აღებულ თანხას მაშინ ბე-
ვრი გადაჰყვა და ახლაც, არცთუ იშვიათად ისმის, რომ 
ბანკის ვალის გამო ვიღაცას სახლი გაუყიდეს, ვიღაც 
ბიზნესის გარეშე დარჩა, ვიღაცამ თავი მოიკლა...

სწორედ მაშინ, როცა საქართველოში მართალი ის 
იყო, ვისაც ავტომატი ჰქონდა მხარზე გადაკიდებული, 
მილიციის განყოფილებაში ახალგაზრდა მამაკაცი 
მივიდა და სამართალდამცავებს სთხოვა, ეგებ, ბანკის 
კრიმინალები მომაშოროთო. როგორც ის ამბობდა, ბა-
ნკისგან ფული ისესხა, შუაში ე.წ. ძველი ბიჭები ჩაიყენა, 
მაგრამ თავიდან არ გაუმართლა და ამის გამო ავიწრო-
ვებდნენ. მერე და მერე, მდგომარეობა გაუმჯობესდა, 
იმის მიუხედავად, რომ ყოველდღიურად, წნეხის ქვეშ 
უწევდა მუშაობა და რამდენჯერმე მოკვლითაც დაე-
მუქრნენ, წელში გაიმართა და ვალი დააბრუნა. შემდეგ, 
დაგვიანებისთვის გარკვეული პროცენტი სთხოვეს. 
მოლაპარაკებების შედეგად, პროცენტის ოდენობაზეც 
შეთანხმდნენ, ისიც თქვეს, როდის უნდა გადაეხადა 
და... მანაც გადაიხადა.

„მეგონა, ყველაფერი უკან მოვიტოვე, ბიზნესი ავა-
წყვე, ვალი გადავიხადე, დაკისრებული პროცენტიც 
მივეცი და დღეს, სახლის ფანჯარა ტყვიით გამიხვრი-
ტეს, შემდეგ კი ქვა შემომიგდეს, რომელზეც ქაღალდი 
იყო დახვეული და ეწერა, რომ შემდეგი ტყვია ჩემს 
ორსულ ცოლს მოხვდებოდა, თუ 10 ათას დოლარს არ 
გადავიხდიდი. ასე არ შეიძლება, მეც ადამიანი ვარ და 
კრიმინალებთან საქმის დაჭერა აღარ მინდა“, – ამბობ-
და მოსული.

ცოდვა გამხელილი სჯობს, მაშინ კრიმინალურ 
დაჯგუფებებთან და გადამდგებ ბანკებთანაც, მილი-
ციის არაერთი თანამშრომელი იყო შეკრული. ამიტომ, 
მოსულს არცთუ დიდი სიხარულით შეხვდნენ, თუმცა 
როცა რამდენჯერმე გაიმეორა, რომ ორსული ცოლის 
მკვლელობით დაემუქრნენ, განცხადება მიიღეს და 
ორ დღეში დაიბარეს, თუმცა ორი დღეც არ იყო გა-
სული, როცა ბიჭი ისევ მოვიდა და თქვა, რომ სახლის 
კართან საწვრთნელი ხელყუმბარა დაუგდეს. ეს უკვე 
მეტისმეტი იყო, თუმცა... ოპერმუშაკებმა და უბნის 
რწმუნებულებმა საჭირო ხალხი ნახეს და ყველამ ხე-
ლები ასწია, ჩვენ მაგ კაცთან არავითარი პრეტენზია 
გვაქვს, თუ ვინმე ატერორებს, ჩვენ ნამდვილად არ 
ვართ, როგორც ბანკთან, ისე – ჩვენთან ყველაფერი 
გაასწორა და „ბეზპრიდელს“ არ ჩავიდენთო. როცა 
გამოძიება დარწმუნდა, რომ არც ბანკი და არც „შავები“ 
საქმის კურსში არ იყვნენ, საგამოძიებო მოქმედებებზე 
გადავიდნენ და ბინა დაათვალიერეს, კედლიდან ტყვია 
ამოიღეს, ექსპერტიზა ჩაუტარეს და დაასკვნეს, რომ ის 
სნაიპერული შაშხანიდან იყო ნასროლი. ასეთ შაშხანებს 
საბჭოთა ჯარი ავღანეთში ყოფნის ბოლო წლებში იყე-
ნებდა და მარტივად საშოვნელი იარაღი ნამდვილად არ 
გახლდათ. ყოველ შემთხვევაში, ოპერმუშაკები დაბე-
ჯითებით ამბობდნენ, არ გაგვიგია, რომელიმე საძმოს 
ან დაჯგუფებას, ანალოგიური შაშხანა ჰქონდესო. ეს 
სერიოზული ძიების დასაწყებად წონიანი არგუმენტი 
იყო და საქმეზე ნამდვილი მოკვლევა დაიწყეს.

გამოძიების აზრით, დაზარალებულს უნდა ეთქვა, 

რომ მზად იყო, თანხა გადაეხადა და დამნაშავეებს 
თანხის გადაცემის დროს აიყვანდნენ, თუმცა მამაკა-
ცმა უხერხულად გაიღიმა და მაშინ აღმოაჩინა, რომ 
კონკრეტულ თანხას კი სთხოვდნენ, მაგრამ არსად იყო 
მითითებული, სად უნდა მიეტანა, როდის უნდა მიეტანა, 
ვისთვის უნდა გადაეცა. ეს სამართალდამცავებისთვი-
საც სიურპრიზი იყო, მაგრამ იმასაც მიხვდნენ, რომ 
თავდამსხმელები კავშირზე ისევ გამოვიდოდნენ და 
კონკრეტულ თარიღსა და ადგილს იტყოდნენ. კიდევ 
ორი დღე გავიდა, დილით სახლიდან გასულმა მამა-
კაცმა ნახა, რომ მანქანას ერთი მინაც აღარ ჰქონდა, 
მძღოლის სავარძელზე კი ტყვია და წერილი იყო, 
რომელშიც... კვლავ მხოლოდ 10 ათას დოლარს ითხო-
ვდნენ, ისევ ადგილისა და დროის მითითების გარეშე. 
სამართალდამცავები ხელებს უიმედოდ შლიდნენ და 
რაც მთავარია, მათ სახლთან მეთვალყურე ჰყავდათ 
დაყენებული, რომელსაც სახლისთვის 24 საათის განმა-
ვლობაში უნდა ეთვალთვალა, მაგრამ... მას, უბრალოდ, 
ჩაეძინა. სახლთან მორიგე ოპერმუშაკების რაოდე-
ნობა ორამდე გაიზარდა, თუმცა ორი დღის შემდეგ, 
სახლის კართან წერილი ნახეს, სადაც ისევ თანხა იყო 
მითითებული. ოპერებს საეჭვო არაფერი შეუნიშნავთ, 
სადარბაზოში მეზობლები და დაზარალებულის ჯარის 
მეგობარი შევიდნენ, თუმცა მასზე ეჭვი არავის მიჰქო-
ნდა. ჯარის ძმაკაცი თავად დაპატიჟა, შესაძლოა, ვინმე 
მომივარდეს და ჩემს გვერდით იყავიო. ისიც მასთან 
ცხოვრობდა, დილით სამსახურში მიდიოდა, საღამოს 
ბრუნდებოდა.

„ჩვენ თანაკლასელები ვიყავით, შემდეგ ჯარში 
ერთად წავედით, ავღანეთში წაგვიყვანეს. მე დავიჭერი 
და უკან გამომიშვეს, სამსახური მოსკოვთან ახლოს 
გავაგრძელე. ეს დარჩა, მერე თქვეს, ტყვედ ჩავარდა 
და მოკვდაო, მაგრამ რამდენიმე თვის წინ უვნებელი გა-
მომეცხადა. გამიხარდა, თან ძალიან, მასაც გაუხარდა 
ჩემი ნახვა, ჩემი ამბები. მეუღლეც ჩვენი თანაკლასე-
ლია, ამიტომ როცა გამიჭირდა, პირველი მას მივმართე. 
არც კი გაბედოთ, ეჭვი მასზე მიიტანოთ, მით უმეტეს, 

დარაჯად მიდგას, ოჯახს ვანდობ თვალდახუჭული“, – 
ამბობდა დაზარალებული.

ყველაფრის მიუხედავად, სამართალდამცავებმა 
თვალთვალი ჯარის მეგობარზეც დააწესეს და გა-
ნსაკუთრებით მაშინ გააძლიერეს, როცა მან თქვა, 
ამაღამ მოსვლას ვერ მოვახერხებო. შებინდებულზე, 
ოპერმუშაკმა ქუჩის ტელეფონიდან დარეკა, ჯარის 
ამხანაგი სახლში იყო, რაღაც გამოიტანა, მხარზე აქვს 
გადაკიდებული და ზომებით თუ ვიმსჯელებთ, დიდი 
ალბათობით, შეიძლება შაშხანა იყოსო. სამართალდა-
მცავთა დამატებითი ჯგუფები სახლთან განლაგდნენ 
და არცთუ ტყუილად – ჯარის ამხანაგმა მეზობელი 
კორპუსის სახურავისკენ აიღო გეზი. ცოტა ხანში, 
დაზარალებულის ბინაში მორიგი ფანჯარა ჩაიმსხვრა 
და ნამსხვრევებმა სახლის ბინადარი დააზიანა. ის 
ოპერები, რომლებიც სახლს უთვალთვალებდნენ, მა-
შინვე ბინაში შევარდნენ, დანარჩენები არ განძრეულან. 
როგორც ჩანს, მსროლელი დამშვიდდა და როცა სადა-
რბაზოდან გამოდიოდა, ხელები მაშინ გადაუგრიხეს. 
რა თქმა უნდა, ექსპერტიზაც კი არ სჭირდებოდა, რომ 
გასროლა მისი შაშხანიდან განხორციელდა – ლულა 
ჯერ კიდევ თბილი იყო.

„ჩემმა ბავშვობის ძმაკაცმა, თანაკლასელმა, ჯარის 
ამხანაგმა, კარგად იცოდა, რომ გოგო, რომელიც ახლა 
მას ჰყავს ცოლად, მე მიყვარდა. ტყვეობაში, სწორედ ამ 
სიყვარულმა გამაძლებინა. ჩამოვედი და რას ვხედავ, 
ცოლად ჰყავს და ბავშვსაც ელოდება. მერე თავისი 
ისტორია მომიყვა, რომელიც საჩემოდ გამოვიყენე. 
მინდოდა, მუდმივად ფული მეთხოვა და გაგიჟებუ-
ლიყო, ვინმეს დატაკებოდა. გგონიათ, მის შვილს არ 
გავზრდიდი? გავზრდიდი, მაგრამ სანამ ის ცოცხალი 
იყო, მის ცოლს ვერ მოვიყვანდი. მე მკვლელი არ ვარ, 
მოკვლა არ მსურდა, ამიტომ მოვიფიქრე ეს გეგმა“, – 
განაცხადა დაკავებულმა.

სასამართლომ იარაღის უკანონო შეძენა-შენახ-
ვა-ტარებისთვის, შეიარაღებული თავდასხმისთვის, 
დაკავებულს 5 წლით თავისუფლების აღკვეთა მიუსაჯა.

სახელმწიფო ქონების 
მოტყუებით დაუფლებისა 

და სამსახურებრივი 
გულგრილობის ფაქტზე, 

ოცი პირის მიმართ 
სისხლისსამართლებრივი დევნა 

დაიწყეს, რომელთაგან ერთი 
ყოფილი მოხელეა

საქართველოს ფინანსთა სამინისტროს საგამოძიებო 
სამსახურის თანამშრომლებმა, გატარებული ოპერა-
ტიულ-სამძებრო ღონისძიებებისა და საგამოძიებო 
მოქმედებების შედეგად, ყალბი ოფიციალური დოკუ-
მენტების დამზადება-გამოყენების გზით, დიდი ოდე-
ნობით სახელმწიფო ქონების მოტყუებით დაუფლებისა 
და სამსახურებრივი გულგრილობის ფაქტზე, სისხლის-
სამართლებრივი დევნა ოცი პირის მიმართ დაიწყეს, 
რომელთაგან ერთი ყოფილი მოხელეა.

ფინანსთა სამინისტროს საგამოძიებო სამსახურის 
მიერ გავრცელებული ინფორმაციით, გამოძიებით 
დადგინდა, რომ ბრალდებულებმა 2020-2021 წლებში, 
შიდა ქართლის რეგიონში, ყალბი დოკუმენტების გამო-
ყენებით, ცრუ მოწმეების დახმარებითა და ერთ-ერთი 
მუნიციპალიტეტის თანამშრომლის მიერ სამსახუ-
რებრივი მოვალეობების არაჯეროვანი შესრულების 
შედეგად, საერთო ჯამში, 302 906 ლარის ღირებულების 
44 396 კვ.მ. ფართობის 10 მიწის ნაკვეთი მოტყუებით 
დაირეგისტრირეს.

„გამოძიების პროცესში, მართლსაწინააღმდეგოდ 
დაუფლებული მიწის ნაკვეთები დაყადაღებულ იქნა. 
მათი სახელმწიფო საკუთრებაში დაბრუნების მიზნით, 
შესაბამისი სამართლებრივი პროცედურები მიმდინა-
რეობს. გამოძიება საქართველოს სისხლის სამართლის 
კოდექსის 362-ე, 180-ე და 342-ე მუხლებით გრძელდება, 
რაც სასჯელის სახით, ექვსიდან ცხრა წლამდე ვადით 
თავისუფლების აღკვეთას ითვალისწინებს“, – აღნიშ-
ნულია უწყების მიერ გავრცელებულ ინფორმაციაში.

სააპელაციო სასამართლომ, თავდაცვის 
სამინისტროს ალექსანდრე ნინუას სასარგებლოდ, 

5 000 ლარის გადახდა დააკისრა

სააპელაციო სასამართლომ, თავდაცვის სამინისტროს ალექსანდრე ნინუას სასარგებლოდ, 5 000 ლარის 
გადახდა დააკისრა.

ადვოკატ ოთარ კახიძის განცხადებით, იზიარებს თბილისის სააპელაციო სასამართლოს გადაწყვეტილებას, 
რომლის თანახმად, ე.წ წვრთნების საქმეზე, მისი დაცვის ქვეშ მყოფს, ალექსანდრე ნინუას თავდაცვის სამი-
ნისტროსთვის ზიანის ანაზღაურება არ დაკისრებია.

საუბარია საქმეზე, რასთან მიმართებითაც თავდაცვის ყოფილ მინისტრ დავით კეზერაშვილს, სამსახურებრივი 
მდგომარეობის გამოყენებით, დიდი ოდენობით სახელმწიფოს კუთვნილი თანხის გაფლანგვის ედავებოდნენ.

კეზერაშვილთან ერთად, საქმეზე ბრალდებული იყო თავდაცვის სამინისტროს სახელმწიფო შესყიდვების 
დეპარტამენტის ყოფილი უფროსი ალექსანდრე ნინუა, თუმცა მას სასამართლომ ბრალი დასდო არა თანხების 
გაფლანგვაში, არამედ, სამსახურებრივ გულგრილობაში.

ნინუას ნაწილში, მეორე ინსტანციის მოსამართლეთა კოლეგიამ საჩივარი დააკმაყოფილა. შესაბამისად, 
თავდაცვის სამინისტროს ალექსანდრე ნინუას სასარგებლოდ, 5 000 ლარის გადახდა დაეკისრა, ნინუას მიერ 
სააპელაციო საჩივრისთვის გადახდილი სახელმწიფო ბაჟის ანგარიშში.

„როდესაც უზენაესი სასამართლოს გადაწყვეტილება სისხლის სამართლის საქმეზე გამოვიდა, დავით კე-
ზერაშვილის მსჯავრდების გადაწყვეტილება, დავით კეზერაშვილს ბრალად წარდგენილი გაფლანგვის ნაწილი 
უზენაესმა სასამართლომ დაუდასტურა. ალექსანდრე ნინუას შემთხვევაში კი მიუთითა სამსახურებრივ გულ-
გრილობაზე. შესაბამისად, თანამონაწილეობის კომპონენტი არ არსებობდა ანუ ჩემი მარწმუნებელი უზენაესი 
სასამართლოს მიერ დადგენილი გაფლანგვის თანამონაწილე არ იყო. ხაზი მინდა გავუსვა, რომ უზენაესი 
სასამართლოს მიერ მიღებულ ამ გადაწყვეტილებას არ ვეთანხმებით, რადგანაც მივიჩნევთ, რომ თავდაცვის 
სამინისტროში ჩატარებულია ის წვრთნები, რაზეც პროკურატურა აპელირებდა. აღნიშნულთან დაკავშირებით, 
ყველა მტკიცებულება წარდგენილია, თუმცა ეს სისხლის ნაწილს ეხებოდა. ამ გადაწყვეტილებაზე დაყრდნო-
ბით, შემდგომ თავდაცვის სამინისტრომ სამოქალაქო სარჩელი შეიტანა და „გაფლანგული თანხის“ დაკისრებას 
ითხოვდა. ჩემი მარწმუნებელი არ იზიარებს, რომ აქ რამე არის გაფლანგული და რომ წვრთნები არ ჩატარებულა. 
დღეს, სააპელაციო სასამართლომ რა გადაწყვეტილებაც მიიღო, დაადგინა, რომ არ უნდა დაეკისროს „ზიანის 
ანაზღაურება“ ჩემ მარწმუნებელს, ვინაიდან პროცესუალურად იმ დანაშაულის თანამონაწილე, რომელიც უზე-
ნაესმა სასამართლომ დაადგინა, ჩემი მარწმუნებელი არ იყო. ამიტომ, პროცესუალურად ეს გადაწყვეტილება 
სწორია. რაც შეეხება შინაარსობრივ ნაწილს, თავად უზენაესი სასამართლოს იმ გადაწყვეტილებას, რომელიც 
მსჯავრდებას ადგენს, როგორც ჩემი მარწმუნებლის, ისე, მაშინდელი თავდაცვის მინისტრის მიმართ, იმის გამო, 
თითქოს წვრთნები არ ჩატარდა, ჩვენ ამას დღესაც არ ვეთანხმებით“, – განაცხადა ოთარ კახიძემ.

შეგახსენებთ, რომ სამსახურებრივი მდგომარეობის გამოყენებით, დიდი ოდენობით სახელმწიფოს კუთვნილი 
თანხის გაფლანგვის საქმეზე, 2022 წლის მარტში, თბილისის საქალაქო სასამართლომ სრულად დააკმაყოფილა 
საქართველოს თავდაცვის სამინისტროს სარჩელი, რის საფუძველზეც, დავით კეზერაშვილსა და ალექსანდრე 
ნინუას, თავდაცვის სამინისტროს სასარგებლოდ, 5 060 000 ევროს გადახდა დააკისრა.

დავით კეზერაშვილსა და ალექსანდრე ნინუას, საქართველოს გენერალური პროკურატურის მიერ, სამსახუ-
რებრივი უფლებამოსილების ბოროტად გამოყენებისა და სახელმწიფოს დიდი ოდენობით ფულადი თანხების 
მითვისება/გაფლანგვის ფაქტზე წარედგინათ ბრალი. საქმე ეხებოდა ოფშორულ ზონაში რეგისტრირებული 
კომპანია GIRWOOD BUSINESS CORP-ის სასარგებლოდ გარკვეული მომსახურების გაწევის მიზნით დიდი 
ოდენობით თანხის გადარიცხვას, თუმცა სამინისტროს ეს მომსახურება – წვრთნები არ მიუღია.

საქართველოს უზენაესი სასამართლოს 2021 წლის 7 სექტემბრის გამამტყუნებელი განაჩენის საფუძველზე, 
დავით კეზერაშვილი და ალექსანდრე ნინუა ცნობილ იქნენ დამნაშავეებად.

ამავე განაჩენით დადგინდა, რომ აღნიშნული პირების ბრალეული ქმედებით თავდაცვის სამინისტროს მიადგა 
5 060 000 ევროს ოდენობით მატერიალური ზიანი. უზენაესი სასამართლოს გადაწყვეტილების საფუძველზე, 
საქართველოს თავდაცვის სამინისტრომ (როგორც დაზარალებულმა პირმა) აღნიშნული პირების მიმართ 
სამოქალაქო სარჩელი წარადგინა თბილისის საქალაქო სასამართლოში, სამინისტროზე მიყენებული ზიანის 
ანაზღაურების მოთხოვნით.

საქართველო ჰოლანდიისთვის დაირაზმა

ნორვეგია საქართველოში ძლიერი შემადგენლობით მოდის

28 მარტს, 20.00 საათზე, ბათუმის ცენტრალურ 
სტადიონზე, ევროპის 2024 წლის საკვალიფიკაციო 
ეტაპის პირველ შეხვედრაში, საქართველოს ნაკრები 
ნორვეგიას მასპინძლობს. მანამდე, 25 მარტს, იმავე 
სტადიონზე, ვილი სანიოლის შეგირდებს ამხანაგური 
შეხვედრა აქვთ მონღოლეთთან. შეხვედრაზე და-
სასწრები ყველა ბილეთი, გაყიდვაში გამოსვლიდან ორ 
საათში გაიყიდა ანუ ბათუმში სრული ანშლაგი გველის. 
თქმა არ უნდა, ქართველი გულშემატკივარი მხოლოდ 
მოგებას ითხოვს და ნაკრების ბოლოდროინდელი წა-
რმატებიდან გამომდნარე, ლოგიკურიცაა. მართალია, 
ფურცელზე ნორვეგია აშკარა ფავორიტია, თუმცა 
ყველაფერი მწვანე მინდორზე გაირკვევა. ფრანგმა 
სპეციალისტმა აღნიშნული ორი მატჩისთვის ნაკრებში 
შემდეგ ფეხბურთელებს უხმო:

მეკარეები: გიორგი ლორია („ანორთოსისი“ – კვიპ-
როსი), გიორგი მამარდაშვილი („ვალენსია“ – ესპანე-
თი), ლუკა გუგეშაშვილი („ყარაბაღი“  აზერბაიჯანი);

მცველები: გურამ კაშია („სლოვანი“ – სლოვაკეთი), 
საბა კვირკველია („ნეფთჩი“ – აზერბაიჯანი), ოთარ 
კაკაბაძე („კრაკოვია“ – პოლონეთი), დავით ხოჭოლავა 
(„კოპენჰაგენი“ – დანია), ჯიმი ტაბიძე („დინამო“ – თბი-
ლისი), საბა საზონოვი („დინამო“ – მოსკოვი, რუსეთი), 
ლაშა დვალი („აპოელი“ – კვიპროსი), ირაკლი აზაროვი 
(„ცრვენა ზვეზდა“ – სერბეთი), გიორგი გოჩოლეიშვილი 
(„შახტარი“ – უკრაინა);

ნახევარმცველები: ნიკა კვეკვესკირი, გიორგი 
წიტაიშვილი (ორივე „ლეხი“ – პოლონეთი), გიორგი 
აბურჯანია („ჟილ ვისენტე“ – პორტუგალია), ანზორ 
მექვაბიშვილი („დინამო“ – თბილისი), ლუკა გაგნიძე 
(„დინამო“ – მოსკოვი, რუსეთი), გიორგი ჩაკვეტაძე 
(„სლოვანი“ – სლოვაკეთი), საბა ლობჟანიძე („კარაგუმ-
რუკი“ – თურქეთი), ზურიკო დავითაშვილი („ბორდო“ 

– საფრანგეთი), ხვიჩა კვარაცხელია („ნაპოლი“ – იტა-
ლია), გიორგი ბერიძე („ანკარაგიუჯიუ“ – თურქეთი);

თავდამსხმელები: გიორგი მიქაუტაძე („მეცი“ – სა-
ფრანგეთი), ბუდუ ზივზივაძე („კარლსრუე“ – გერმა-
ნია), დავით ვოლკოვი („საბაჰი“ – აზერბაიჯანი).

2024 წლის ევროპის ჩემპიონატის საკვალიფიკაციო 
ეტაპისთვის, საქართველოს ნაკრების კალენდარი ასე 
გამოიყურება:

28 მარტი – საქართველო-ნორვეგია;
17 ივნისი – კვიპროსი-საქართველო;
20 ივნისი – შოტლანდია – საქართველო;
8 სექტემბერი – საქართველო-ესპანეთი;
11 სექტემბერი – ნორვეგია-საქართველო;
15 ოქტომბერი – საქართველო-კვიპროსი;
16 ნოემბერი – საქართველო-შოტლანდია;
19 ნოემბერი – ესპანეთი-საქართველო.

25 მარტს, საქართველოს საფგეხბურთო ნაკრები, 
ამხანაგურ მატჩში მონღოლეთს ხვდება. ეს იქნება 
გენერალური რეპეტიცია, ევროპის 2024 წლის ჩე-
მპიონატის საკავალიფიკაციო ეტაპისთვის. ზუსტად 
სამი დღის შემდეგ, 28 მარტს, პირველ ოფიციალურ 
შეხვედრას ვმართავთ და ნორვეგიას ვმასპინძლობთ. 
თავის მხრივ, ნორვეგიელები, 25 მარტს, ოფიციალურ 
შეხვედრაში ესპანეთს სტუმრობენ, მერე ჩვენთან 
მოდიან და იმედი ვიქონიოთ, რომ გადაფრენა და ეს-

პანეთთან მომქანცველი შეხვედრა ჩვენ წაგვადგება. 
ნორვეგიელებთან შეხვედრა 28 მარტს, 20.00 საათზე, 
ბათუმის სტადიონზე გაიმართება. ნორვეგიელებთან 
მაინცდამაინც კარგი მოგონებები არ გვაკავშირებს – 
მათ ოფიციალურად ორჯერ, 1999 წელს შევხვდით და 
თბილისში – 1:4 წავაგეთ, ნორვეგიაში – 0:1...

რაღა თქმა უნდა, ნორვეგილთა თავკაცმა თავი უძ-
ლიერეს შემადგენლბას მოუყარა და აქედანვე ცხადია, 
რომ მთავარ პრობლემას „მანჩესტერ სიტის“ ლიდერი, 

ერლინგ ჰაალანდი შეუქმნიდა, თუმცა გავლენიანი 
სპორტული ჟურნალისტის, ფაბრიციო რომანოს მიერ 
გავრცელებული ინფორმაციის თანახმად, ნორვეგიელი 
გიგანტი ტრავმის გამო საქართველოსთან და ესპანეთ-
თან მატჩს გამოტოვებს. ახალგაზრდა ფეხბურთელმა 
დაზიანების გამო ნორვეგიის ეროვნული ნაკრების 
შეკრება უკვე დატოვა. რაც შეეხება ვიკინგების გა-
ნაცხადს, საქართველოში შემდეგი ფეხბურთელები 
ჩამოვლენ:

მეკარეები: ორიან ნილანდი („ლაიპციგი“ – გერმა-
ნია), იაკობ კალსტრომი („მიოლდე“ – ნორვეგია), ეგილ 
სელვიკი („ჰაუგესუნდი“ – ნორვეგია);

მცველები: კრისტოფერ აიერი („ბრენტფორდი“ 
– ინგლისი), ფრედრიკ ბიურკანი (ბოდიო გლიმტი“ – 
ნორვეგია), ბირგერ მელინგი („რენი“ – საფრანგეთი), 
სტიან გრეგერსენი („ბორდო“ – საფრანგეთი), ანდრეას 
ჰანჩე- ოლსენი („მაინცი“ – გერმანია), მარკუს პე-
დერსენი („ფეიენოორდი“ – ნიდერლანდები), იულიან 
რიერსონი („დორტმუნდი“ – გერმანია), სტეფსნ სტრა-
ნდბერგი („ვოლერენგა“ – ნორვეგია), ლეო ოსტიგორი 
(„ნაპოლი“ – იტალია);

ნახევარმცველები: პატრიკ ბერგი, უგო ვეტლესენი 
(ორივე „ბოდიო გლიმტი“ – ნორვეგია), მარტინ ოდე-
გორი („არსენალი“ – ინგლისი), ფრედრიკ აურსენი 
(„ბენფიკა“ – პორტუგალია), სანდერ ერგი („შეფილდი“ 
– ინგლისი), ოლა ბრინდჰილსენი („მიოლდე“ – ნორვე-
გია), მატს მიოლერ დაელი („ნიურნბერგი“ – გერმანია), 
მოჰამედ ელიონუსი („საუთჰემპტონი“ – ინგლისი), 
ოლა სოლბაკენი („რომა“ – იტალია), მორტენ ტორბსი 
(„უნიონი“ – გერმანია), კრისტიან ტორსტვეიდი („სა-
სულო“ – იტალია);

თავდამსხმელები: იორგენ ლარსენი („სელტა“ – ესპა-
ნეთი), ალეკსანდრ სერლოტი („სოსიედადი“ – ესპანეთი).

ანა კალანდაძე ჩემპიონთა ლიგის MVP გახდა

დამტკიცდა – მსოფლიოს 2026 წლის ჩემპიონატზე 48 ნაკრები ითამაშებს

მარადონას მენეჯერი – ხვიჩას 10-ნომრიანი მაისური არ უნდა მისცენ

საქართველო 
აშშ-ს ასცდა

მოგეხსენებათ, საქართველოს კალათბურთელ-
თა ეროვნულმა ნაკრებმა, ისტორიაში პირველად, 
მსოფლიოს ჩემპიონატის ფინალურ ეტაპზე თამაშის 
უფლება მოიპოვა. ჰოდა, სანამ წილისყრა გაიმართება, 
სპეციალისტები ბჭობდნენ, რამდენად იყო შესაძლე-
ბელი, ჩვენი გუნდი ამერიკის ნაკრებს შეხვედროდა, 
თუმცა გაირკვა, რომ შტატებს ჯგუფურ ეტაპზე ნა-
მდვილად არ შევხვდებით. კალათბურთის მსოფლიო 
ფედერაციის გადაწყვეტილებით, ნაკრებები კალა-
თებში განთავსდებიან და კონკრეტული კალათებიდან, 
კონკრეტული ჯგუფები დაკომპლექტდება. შედეგად, 
ეს სურათი მივიღეთ:

A, C, E და G ჯგუფები შემდეგი კალათებიდან და-
კომპლექტდებიან:

პირველი კალათა – ფილიპინები, ესპანეთი, აშშ, 
ავსტრალია;

გასული თვის ოქტომბერში, საქართველოს ხელბუ-
რთელთა ნაკრების მთავარ მწვრთნელად, ვეტერანი 
ხელბურთელი, ნაკრების ყოფილი კაპიტანი და უპირო-
ბო ლიდერი, ტიტე კალანდაძე დაინიშნა. მაშინ, ბატონი 
ტიტეს წარდგენაზე ითქვა, მას ისეთი გოგო ჰყავს, მალე 
მსოფლიოს აალაპარაკებს, ფრენბურთს საოცრად 
თამაშობსო... ჰო, ფრენბურთს და არა ხელბურთს, რო-
გორც მამამისი. მოლოდინი გამართლდა – პოლონური 
„დოლინა ჟეშუვის“ ქართველი ლეგიონერი, 24 წლის 
ანა კალანდაძე, ჩემპიონთა ლიგის ჯგუფური ეტაპის 
საუკეთესო მოთამაშედ, ანუ MVP-დ დასახელდა. ანამ 
კლუბს ჯგუფურ ეტაპზე 95 (!!!) ქულა მოუტანა, რაც 
საუკეთესო შედეგია.

„რას ვაპირებ მომავალში? ჩემპიონთა ლიგის მოგება 
მინდა, მაგრამ ამას პოლონურ კლუბში ვერ მოვახერხებ. 
ევროპაში ყველაზე ძლიერი ჩემპიონატები თურქეთსა 
და იტალიაშია. ამიტომ, კარიერის გაგრძელება ამ ორი 
ქვეყნიდან ერთ-ერთში მსურს, მერე კი ვნახოთ“, – ამ-
ბობს ანა.

მსოფლიოს საფეხბურთო ჩემპიონატების ისტო-
რიაში პირველად, ტურნირს სამი ქვეყანა – მექსიკა, 
ამერიკა და კანადა უმასპინძლებს. ასევე, პირველად 
მოხდება, რომ მუნდიალზე მონაწილეობას 48 ნა-
კრები მიიღებს. 32-გუნდიანი ფორმატი 1998 წელს 
შემოიღეს და გასულ წელს დასრულებულ მსოფლიოს 
ჩემპიონატამდე მოქმედებდა, ახლა კი, საუკეთესოს 
გამოსავლენად 48 ნაკრები იბრძოლებს. მოგეხსენებათ, 
მსოფლიოს საფეხბურთო პირველობა უპირველეს ყო-
ვლისა, უდიდესი შემოსავალია და ამიტომ, ნაკრებების 

რაოდენობისა და შესაბამისად, გულშემატკივრების 
რიცხვის გაზრდით, ფიფა შემოსავალსაც ზრდის.

რაც შეეხება ფორმატს – 48 ნაკრები 12 ჯგუფში, 
4-4 გუნდად გადანაწილდება და 1/16-ფინალში თითო 
ჯგუფიდან, ორ საუკეთესოს პლუს რვა საუკეთესო 
მესამეადგილოსანი გავა, შემდეგ კი, შეხვედრები 
პლეი-ოფის პრინციპით ჩატარდება. რაღა თქმა უნდა, 
მუნდიალზე ნაკრებების მატება, საქართველოსა და 
მისი დარი ქვეყნების შანსს ზრდის, რათა მსოფლიოს 
უმთავრეს საფეხბურთო ფორუმზე მოხვდნენ.

მას შემდეგ, რაც ხვიჩა კვარაცხელია „ნაპოლიში“, 
თამაშიდან თამაშამდე უმატებს და გუნდს ჩემპიონო-
ბისკენ მიუძღვება, იტალიაში დაიწყეს საუბარი იმის 
შესახებ, ხომ არ უნდა გადახედოს „ნაპოლის“ ხელმ-
ძღვანელობამ საკუთარ გადაწყვეტილებას და ხომ არ 
უნდა დააბრუნოს ხმარებაში დიეგო მარადონას 10-ნო-
მრიანი მაისური. მოგეხსენებათ, ლეგენდის სიკვდილის 
შემდეგ, ნეაპოლურმა კლუბმა 10 ნომერი ხმარებიდან 

ამოიღო. იტალიელმა ჟურნალისტებმა აზრი ბევრ ცნო-
ბილ ადამიანს ჰკითხეს და მათ შორის, დიეგოს ყოფილ 
მენეჯერს, სტეფანო სეჩის:

„როგორი ფეხბურთელია კვარაცხელია? ძალიან, ძა-
ლიან მაგარი. მგონია, რომ ის უკვე 100 მილიონ ევროზე 
მეტი ღირს და ამის მიუხედავად, „ნაპოლი“ ვალდებულია, 
ყველაზე ცოტა, კიდევ ერთი სეზონით შეინარჩუნოს. უნდა 
მისცენ თუ არა ხვიჩას დიეგოს 10-ნომრიანი მაისური? რა 

თქმა უნდა, არა! თავად მარადონა ამბობდა, რომ ეს რკინის 
მაისურია, რადგან ჩემს შემდეგ, 10 ნომერი ძალიან მძიმე 
სატარებელიაო. მესიმაც კი, ის ძალიან მძიმედ ატარა და 
ხვიჩა ამისთვის მზად არ არის“, – განაცხადა სეჩიმ.

ცნობისთვის, „ნაპოლი“ არსებობის განმავლობაში 
პირველად, ჩემპიონთა ლიგის მეოთხედფინალში გა-
ვიდა, რაც ამ კლუბმა, თვით დიეგოს პერიოდშიც კი 
ვერ მოახერხა.

მეოთხე კალათა – ბრაზილია, კანადა, ვენესუელა, 
მონტენეგრო;

მეხუთე კალათა – პუერტო რიკო, ირანი, დომინიკის 
რესპუბლიკა, ფინეთი;

მერვე კალათა – ლიბანი, ეგვიპტე, სამხრეთ სუდანი, 
კაპო ვერდე.

B, D, F და H ჯგუფები შემდეგი კალათებიდან და-
კომპლექტდებიან:

მეორე კალათა – საფრანგეთი, სერბეთი, სლოვენია, 
ლიეტუვა

მესამე კალათა – იაპონია, საბერძნეთი, იტალია, 
გერმანია;

მეექვსე კალათა – ახალი ზელანდია, ჩინეთი, ლატ-
ვია, მექსიკა;

მეშვიდე კალათა – საქართველო, იორდანია, ანგოლა, 
კოტ დივუარი.

2010 წელს, საქართველოს ნავთობპროდუქტების ბა-
ზარზე, აშშ-ში დარეგისტრირებული კომპანია „ენერჯი 
ინვესტიმენტს ვენტურა“ შემოვიდა, რომელმაც „სან 
პეტროლეუმ ჯორჯია“ დააფუძნა. ამ კომპანიის 126 
ბენზინგასამართი სადგურიდან – 60 „გალფის“ ბრენდის 
ქვეშ მუშაობს. კომპანიაში აცხადებდნენ, რომ დაარსე-
ბიდან განვითარებაზე 62 მილიონი ამერიკული დოლა-
რის უცხოური ინვესტიცია განხორციელდა. კომპანია 
ბენზინს „სოკარისგან“ ყიდულობს...

საწვავის ბაზარზე კეზერაშვილის ინტერესები კომპა-
ნია „უნი გრუპს“ უკავშირდება, რომელიც „ლუკოილის“ 
საწვავის დისტრიბუციას ახორციელებს და რომლის 
თანადამფუძნებელიც კეზერაშვილია. სქემა ასეთია: 
ბენზინი შემოაქვს „სოკარს“, მისგან ყიდულობს „ლუ-
კოილი“, „ლუკოილისგან“ კი – „უნი გრუპი“. ამ სქემით 
კომპანიები, როგორც ამბობენ, სახელმწიფოს ხარჯზე, 
ზემოგებას ნახულობდნენ, რაზეც „ნაციონალთა“ 
მაკონტროლებლები და თავად სააკაშვილიც თვალს 
ხუჭავდა, რადგან რაც მეტ ფულს იშოვიდა, მით დიდ 
ფინანსურ საყრდენად იქცეოდა კეზერაშვილი.

2012 წლის ნოემბერში გავრცელდა ინფორმაცია, რომ 
„გალფში“ კეზერაშვილის წილი მოსკოვში მოღვაწე, 
წარმოშობით ქართველმა ბიზნესმენმა დავით იაკობა-
შვილმა შეისყიდა, თუმცა, როგორც ამბობენ, ეს ცრუ 
ინფორმაციაა და მიზანმიმართულად გაავრცელეს.

„ნაციონალების“ მმართველობის დროს, ზომაზე 
მეტად აფიშირებული ე.წ. ნავთობტენდერები, სადაც 
ვითომ ნებისმიერ იურიდიულ პირს შეეძლო მონაწი-
ლეობის მიღება, ხშირად შაბათ-კვირას ტარდებოდა, 
გამარჯვებული კი მუდამ „უნი გრუპი“ გამოდიოდა. 
განათლების სამინისტროს, ჯანდაცვის, ტელერადიო-
ცენტრის, სახელმწიფო სამხედრო-სამეცნიერო ცენტრი 
„დელტა“, ფინანსთა სამინისტრო, ზოოპარკი, მერია, 
სასამართლო ექსპერტიზა, ოლიმპიური რეზერვების 
ცენტრი, მეცნიერებათა აკადემია, იუსტიციის საბჭო, 
სპორტისა და ახალგაზრდობის და სოფლის მეურნე-
ობის სამინისტროები, ბოლნისის მუნიციპალიტეტი, 
სოფლის მეურნეობის აკადემია, უშიშროების საბჭო, 
ტყიბულის მუნიციპალიტეტი, ეკონომიკის სამინისტ-
როს სატრანსპორტო ადმინისტრაცია, საკონსტიტუ-
ციო სასამართლო, ქვემო ქართლის საქველმოქმედო 
ორგანიზაციები – ეს იმ დაწესებულებათა არასრული 
ჩამონათვალია, სადაც სხვადასხვა სახის პროექტს „უნი 
გრუპი“ ანხორციელებდა.

კეზერაშვილთანაა დაკავშირებული დიდი მოგების 
მომტანი სათამაშო ბიზნესიც. მართალია, კეზერაშვი-
ლი ლატარიის კომპანიასთან კავშირს ყოველთვის უა-
რყოფდა, მაგრამ არასამთავრობო ორგანიზაცია „საე-
რთაშორისო გამჭვირვალობა – საქართველოს“ კვლევის 
ავტორი, მათიას ჰუთერი  ამტკიცებს, რომ სარეკლამო 
ბაზრის დიდ ნაწილს თავდაცვის ყოფილი მინისტრის 
ახლო მეგობრები და ნათესავები აკონტროლებენ. 2008 
წლის 25 თებერვალს, დაარსდა ფირმა „ბლექ სტაილი“, 
რომელსაც 11 შვილობილი კომპანია აქვს. ასე გახდა კე-
ზერაშვილი გარე რეკლამის მონოპოლისტი – ამ კომპა-
ნიებს მართავენ მისი ოჯახის წევრები, ნათესავები და 
მეგობრები. 2009 წელს, თბილისის მერიამ, აუქციონის 
წესით, გარე რეკლამის განთავსების თორმეტწლიანი 
ნებართვა  მტკვრის მარჯვენა სანაპიროზე აბრები 
„აუთდორ.გე“-ს გადასცა, მარცხენაზე კი, – „მაგი სტი-
ლი მედია“-ს, რომელსაც კომუნიკაციების ეროვნული 
კომისიის თავმჯდომარე ირაკლი ჩიქოვანი ფლობს. 2011 
წელს, „მაგი სტილი“ ჩაანაცვლა „სმოდ ედვერთაისი-
ნგმა“. ამ უკანასკნელს პანამაში დარეგისტრირებული 
ჰოლდინგური კომპანია „სმოდ ექუიზი კორპი“ ფლობს 
და მისი წარმომადგენელი საქართველოში, ალექსანდრე 
გოგოხია „საქართველოს ლატარიის კომპანიის“ სამეთ-
ვალყურეო საბჭოს წევრია. იგი 2008 წელს, „აუთდორ.

გე“-ს მთავარ ფინანსურ დირექტორად მუშაობდა. „სა-
ქართველოს ლატარიის კომპანიის“ 70%-ს სახელმწიფო 
საკუთრებაში მყოფი „საქართველოს ფოსტა“ მართავს, 
დანარჩენს კი, – „ლექსორ კაპიტალ კორპი“. ბრიტანე-
თის სამეფოს ვირჯინიის კუნძულებზე დარეგისტრი-
რებული კომპანიის წარმომადგენელი საქართველოში, 
დიმიტრი ჩიქოვანია – დავით კეზერაშვილის ცოლის ძმა, 
რომელიც 2011 წლის სექტემბრამდე, „აუთდორ.გე“-ს 
გენერალური დირექტორი გახლდათ.

თავდაცვის მინისტრად დანიშვნისას, კეზერაშვილი 
„რუსთავი 2“-თან ამბობდა:

„ჩემი ამოცანაა, ბოლომდე მივიყვანო საქართველოს 
ჯარის მშენებლობა. საქართველოს არმიას უნდა შე-
ეძლოს, დაიცვას ქვეყნის ინტერესები. საქართველოს 
ჯარს უნდა შეეძლოს ყველა ამოცანის შესრულება, 
რომელიც მას შესაძლოა, ოდესმე, დაეკისროს“.

2008 წელს, აგვისტოში, რუსეთ-საქართველოს ომი 
დაიწყო, ქვეყნის თავდაცვის მინისტრი კი არსად ჩანდა, 
ამბობდნენ, დასასვენებლადაა წასულიო.

რუსეთ-საქართველოს ომის დროს, ორ მხარეს შორის 
მოლაპარაკებაში მონაწილეობდა ლეონარდო დევდარი-
ანი, რომელიც რუს გენერალ ბორისოვისა და საქართვე-
ლოს თავდაცვის მინისტრის შეხვედრას იხსენებდა:

„ვდგავართ, ვიხრუკებით მზის გულზე და ორი ახალი 
„ლექსუსის“ ჯიპით მოგრიალდა ვიღაც. გაიღო კარი 
და შავსათვალიანი ამერიკული კინოფილმის გმირი 
კომანდოსი გადმოვიდა. ისე იყო გამოწკეპილი, გამარ-
ჯვებული ჯარის მთავარსარდალი გეგონებოდა, რაღა 
ნაპოლეონი და რაღა – კეზერაშვილი. იგი „მარიაჟი“ 
სიარულით მოგვიახლოვდა, ბორისოვს ახედ-დახედა, 
მერე, დაცვას მიუტრიალდა, რა არის, ბიჭებო, ახალი 
„ბატინკები“ ვერ ჩააცვით ამასო და ბორისოვის ფეხსა-
ცმელებისკენ ხელით მიუთითა... ბორისოვმა კბილებში 
გამოსცრა, შენ ვინ ხარო? მე საქართველოს თავდაცვის 
მინისტრი ვარ, შეიარაღებულ ძალებს ვხელმძღვანელო-
ბო, – გამოეჭიმა კეზერაშვილი. საინტერესოა, რომელ 
შეიარაღებულ ძალებს მეთაურობ, შე წვინტლიანო, 
რომელიც არ არსებობს? აბა, მაჩვენე, სად არის შენი 
შეიარაღებული ძალები? წადი შენიო და, ბორისოვმა 
ჩვენი თავდაცვის მინისტრი სამ ასოზე გაგზავნა, შენ 
არ დაგელაპარაკებიო“.

დავით კეზერაშვილი, როგორც ამბობენ, იარაღის 
შესყიდვის საქმეშიც იყო ჩართული: ამერიკულ პრესაში 
გავრცელებული ინფორმაციებით, იარაღით მოვაჭრე 
22 პირის დაკავების საქმის დეტალების გაცნობისას, 
კორუფციულ სქემაში საქართველოც აღმოჩნდა. 2008 
წელს, საქართველოს მთავრობა იარაღის ძიებაში იყო 
და ასპარეზზე გამოჩნდა დენიელ ალვირესი, რომელ-
მაც „ემ-855“ ტიპის საბრძოლო ტყვიებით მოამარაგა 

საქართველოს სამხედრო უწყება. იარაღით მოვაჭრეთა 
შორის, ასევე, სახელდებიან ოპერ ფაზი, ფლორიდელი 
საულ მიშკინი, რომელსაც კავშირი ჰქონდა ისრაელში 
მცხოვრებ შაბთაი ბატაშვილთან, რომლის მეშვეობი-
თაც, იგი საქართველოს თავდაცვის მინისტრ კეზერა-
შვილს დაუკავშირდა და იარაღიც მიჰყიდა.

„სააკაშვილის პროტეჟე საქართველოს რუსეთთან 
ომში ჩაბმაში დაეხმარა“, – ეს ერთ-ერთი ამერიკული 
სტატიის სათაურია, რომლის ავტორი წერს, რომ ომის 
შემდეგ, ისრაელმა საქართველოს სამხედრო დახმარება 
მოსკოვის მოთხოვნის გამო შეუწყვიტა.

„იარაღით მოვაჭრე ვიქტორ ბუტი ტაილანდში დაა-
კავეს, თვითმფრინავი,  რომელსაც შრილანკაში იარაღი 
გადაჰქონდა, საქართველოშია რეგისტრირებული. ბო-
რტზე 40 ტონა ტვირთი იყო“... – ამერიკელ ჟურნალისტ  
ჯეფრი სინელვანის აზრით, კეზერაშვილი ნარკოტი-
კების მომხმარებელი ბიჭია, რომელიც ამ ვაჭრობაში 
დაბალი რანგის მოხელეა.

... მსოფლიოში ცნობილი საოპერო თეატრების 
მსგავსად, თბილისშიც დაფუძნდა „თბილისის ოპერის 
მეგობართა საბჭო“, რომლის შემადგენლობაში დავით 
კეზერაშვილიცაა. კეზერაშვილი ოპერაში არავის უნა-
ხავს, მაგრამ პრეზენტაციაზე განაცხადა, რომ თანხას, 
რომელსაც ამ საქმეს მოახმარს, „ცოტა არ იქნება“. 
მაშინვე პარალელი გაავლეს ბილიო ალდერის ფილმ-
თან – „ჯაზში მხოლოდ ქალიშვილები არიან“, სადაც 
სიცილიელი მაფიოზები იტალიური ოპერის მეგობრების 
რანგში გვევლინებიან.

სააკაშვილი კეზერაშვილს, როგორც სამეფო კარის 
ბიზნესმენს, სასათბურე პირობებში ამყოფებდა. ამი-
ტომაც, ამ „ფინანსურ კარდინალს“ ისეთი მნიშვნელო-
ვანი საქმეც ანდეს, როგორიც ძველი პარლამენტის 
შენობის გაყიდვა იყო – არჩევნებამდე, კეზერაშვილი 
დაცარიელებული პარლამენტის შენობაში ყატარელ 
ბიზნესმენებს მიუძღოდა და, როგორც ამბობენ, შენო-
ბის გადაკეთების გეგმაც თან ჰქონდა. დაგეგმილი იყო, 
რომ საქართველოს პარლამენტის ისტორიული შენობა 
სასტუმროდ გადაკეთდებოდა, სადაც ინვესტორები ფე-
შენებელურ  საპრეზიდენტო ნომრებს, აუზებს, კაზინო-
ებსა და სხვადასხვა გასართობ ცენტრს მოაწყობდნენ.

კეზერაშვილის თავდაცვის მინისტრად ყოფნის 
დროს, ჩვენ ომი სამარცხვინოდ წავაგეთ რუსეთთან, 
მაგრამ მინისტრის პასუხისმგებლობის საკითხი რატო-
მღაც არ დადგა. რატომ? – ეს რიტორიკული შეკითხვაა.

რამდენიმე წლის წინ, დავით კეზერაშვილმა „ტელე-
კომპანია ფორმულა“ დააფუძნა. „ფორმულას“ მენეჯმე-
ნტი აცხადებს, რომ კეზერაშვილისთვის 5-მილიონიანი 
ჯარიმის შეფარდება, სწორედ ტელევიზიის გაჩერებას 
ემსახურება...

begraundi arqividan

5-მილიონიანი ჯარიმა და უცნობი ფაქტები 
დავით კეზერაშვილის ბიზნესდოსიედან 

me-3 gverdidan

ონკოპაციენტებს მუსიკით მკურნალობენ

იტალიაში, ქალაქ ბარის ერთ-ერთ კლინიკაში, პატარა ონკოპაციენტების მკურნალობის პროგრამაში მუსიკა 
შეიტანეს. ანესთეზიისა და ქიმიოთერაპიის წინ, ბავშვებს ძალიან ეშინოდათ ამ პროცედურების და ღელავდნენ, 
ზოგი კი საერთოდ უარს ამბობდა მათზე. თუმცა, ახლა, მუსიკალური თერაპიის წყალობით, სიტუაცია მკვე-
თრად შეიცვალა. კლინიკას საკუთარი მუსიკალური თერაპევტი ჰყავს, რომელიც ონკოლოგების, მედდების, 
ანესთეზიოლოგებისა და ფსიქოლოგების გუნდთან ერთად მუშაობს. პაციენტებსა და მათ ახლობლებზე ზრუნვა 
მკურნალობის ტრადიციული და მთავარი მეთოდების ეფექტიანობას ამაღლებს. „მუსიკამ საშუალება მოგვცა, 
იმ კოლოსალურად დადებითი შედეგებისთვის მიგვეღწია, რაც ბოლო დროს, ბავშვთა ონკოჰემატოლოგიაში 
გვაქვს“, – აცხადებენ იტალიელი მედიკოსები. 

ნაყინი 
ციცინათელებით

გერმანიაში, ქალაქ როტენბურგში მდებარე 
კაფე-სანაყინე – Eiscafe Rino, ცნობილია თავისი 
უჩვეულო, ინოვაციური მენიუთი. დაწესებულება 
ამჯერად კლიენტებს ნაყინს სთავაზობს, რომელსაც 
ციცინათელების გემო აქვს. კაფეს მფლობელის, 
ტომას მიკოლინოს თქმით, სინამდვილეში, ცივი დე-
სერტი ციცინთელებისგან მიღებული ფქვილით არის 
დამზადებული, რომელსაც ცხიმიანი ნაღები, ვანილის 
ექსტრაქტი და თაფლი ემატება. გარდა ამისა, მზა 
ნაყინს დელიკატესად თავზე მშრალი მწერიც აქვს 
წამოსკუპებული. ამ უჩვეულო, ცივმა ტკბილეულმა 
ბევრი კრიტიკაც დაიმსახურა, მაგრამ საკმაოდ ბევრი 
გაბედული მომხმარებლები აღმოჩნდნენ, რომლებსაც 
ახალი ნაყინის გასინჯვა მოუნდათ და კმაყოფილებიც 
დარჩნენ. 

ბუკინგემის სასახლე მოქსოვა

93 წლის ინგლისელმა, მარგარეტ სიმენმა ბაწრისგან 
ბუკინგემის სამეფო სასახლე მოქსოვა, რომელიც ადა-
მიანის სიმაღლისაა. 2.4X1.5მ-ზე ზომის ხელოვნების 
ნიმუში სიმენის მშობლიურ ქალაქ ნორიჩის გამოფენაზე 
იყო წარდგენილი. მქსოველს სასახლის ფასადისა და 
სხვა პატარა დეტალების შექმნაზე რვა თვე დასჭირდა, 
თანაც მარგარეტი თვალებზე ორ ოპერაციას შორის 
შუალედში მუშაობდა. აღსანიშნავია, რომ ამ ინგლისელ 
ქალს უკვე მოქსოვილი აქვს სხვა სამეფო რეზიდენციის 

– სანდრინჰემის ასლი. მაშინ ნაქსოვის ავტორმა 
პირადად გაიცნო დედოფალი ელისაბედ II. ბუკი-
ნგემის სასახლე, ხანდაზმული მარგარეტისთვის, 
რომელსაც უკვე 13 შვილთაშვილი ჰყავს, მისი 
ბოლო ნამუშევარი იქნება. სიმენის შემოქმედება 
დიდი პოპულარობით სარგებლობს მნახველებში. 
საკუთარი ნახელავებით ეს ინგლისელი ქალბა-
ტონი ფულს აგროვებს ქველმოქმედებისთვის. 
დღეისთვის, მან უკვე 100 ათასი გირვანქა სტერ-
ლინგი მოაგროვა. 

ბედნიერების მასტერ-
კლასებს აწყობენ

ფინეთი, რომელიც ზედიზედ უკვე მეხუთედაა 
აღიარებული მსოფლიოს ყველაზე ბედნიერ ქვეყნად, 
მასტერ-კლასებს იწყებს, რათა ადამიანებს დაეხ-
მაროს, აღმოაჩინონ საკუთარი „შინაგანი ფინელი“. 
როგორც The Independent-ი წერს, ამ სკანდინავიურ 
ქვეყანაში ოფიციალურად აამუშავეს რეტრიტი, რათა 
ადამიანებს გაბედნიერებაში დაეხმარონ. მისი მონა-
წილეები ფინეთის ტბების მხარეში გაემგზავრებიან, 
სადაც კურორტ კურუზე განთავსდებიან. კურორტზე 
ყოფნისას, სტუმრები ტყეებსა და ტბებზე წაივარ-
ჯიშებენ, დატკბებიან „დამამშვიდებელი ხმებითა და 
მუსიკით“, გასინჯავენ „საკვებს სულისა და სხეუ-
ლისთვის“, გაეცნობიან ცხოვრების ფინურ სტილს. ამ 
მომენტისთვის, ოთხდღიანი რეტრიტი მხოლოდ იმ ათ 
ადამიანზეა გათვლილი, რომლებსაც გაუმართლებთ 
და გასაუბრების ორ-ეტაპიან პროცესს გაივლიან. 
მომავალ წელს, ბედნიერების მასტერ-კლასები უკვე 
ონლაინ-რეჟიმში იგეგმება. 

შვილს მობილური თამაშები „მიუსაჯა“ 

ჩინელმა მამამ, საკუთარ 11 წლის ბიჭს, 17 საათის განმავლობაში, მობილურში თამაში მიუსაჯა. როგორც 
კაცი ამბობს, ამგვარად მას „სმარტფონზე“ დამოკიდებული შვილის დასჯა სურდა. ჩინური მედიის ცნობით, 
მამამ აღმოაჩინა, რომ ბიჭი ღამღამობით, ძილის ნაცვლად, ჩუმად თამაშობდა ტელეფონში. გაოგნებულმა კაცმა 
შვილს განუცხადა, რომ ნებას აძლევს, მეორე დღემდე ითამაშოს, მხოლოდ ერთი პირობით – არ უნდა დაიძი-
ნოს. გარდა ამისა, მამამ შვილის მასწავლებელს სკოლიდან ერთი დღით გათავისუფლება სთხოვა. შედეგად, 
გადაბმული 17-საათიანი თამაშის შემდეგ, ბიჭს დაძინების უფლება მიეცა, რადგან მან გააცნობიერა საკუთარი 
საქციელი და ბოდიში მოიხადა. ეს ამბავი მამამ სოციალურ ქსელში გაახმაურა და კრიტიკის ქარცეცხლშიც 
მოექცა – ბავშვთან ასეთი მიდგომისთვის. კაცი აცხადებს, რომ მისი შვილი კარგ ფიზიკურ ფორმაშია და მის 
ჯანმრთელობას არაფერი ემუქრება, თუმცა სხვა მშობლებს მაინც არ ურჩევს მისი მეთოდის გამეორებას. 

საცობში ჩარჩენილი 
„ღვიძლისთვის“ მარათონში ჩაება

ფილადელფიაში მდებარე ერთ-ერთი კლინიკის ქირურგმა, თითქმის კილომეტრი გაირბინა საცობში ჩარჩე-
ნილი ღვიძლის „გადასარჩენად“, რათა ის პაციენტისთვის გადაენერგა. ოპერაციის წინ, ექიმმა ადამ ბოძინმა 
აღმოაჩინა, რომ მანქანა, რომლითაც დონორული ორგანო მიჰქონდათ, საცობში იყო გაჭედილი. საავადმყო-
ფოს გარშემო გზები ჩაიკეტა, რადგან ათასობით მორბენალის მონაწილეობით, ფილადელფიის მარათონი 
იმართებოდა. თეთრხალათიანმა ქირურგმა გადაწყვიტა, თავად წასულიყო ორგანოს მოსატანად. მან თითქმის 
კილომეტრი ირბინა მარათონის მონაწილეებთან ერთად და საბოლოოდ, ღვიძლის გამოტანა შეძლო. უკანა 
გზაზე, მას პოლიციელი დაეხმარა და კლინიკამდე მიიყვანა. 66 წლის პაციენტმა ჩარლზ როუმ, რომელიც საო-
პერაციოდ გამზადებული ელოდებოდა გადასანერგ ორგანოს, მხოლოდ ოპერაციის შემდეგ შეიტყო ეს ამბავი. 
„ადამი საოცარი ექიმი და ადამიანია. მან საკუთარ თავს აჯობა მოვალეობის შესრულებისას“, – განაცხადა 
მადლიერმა პაციენტმა. 

ტარანტინომ უკანასკნელი 
სცენარი დაწერა

პოპულარულმა ჰოლივუდელმა რეჟისორმა, კვე-
ნტინ ტარანტინომ თავისი უკანასკნელი, მეათე ფი-
ლმისთვის სცენარი დაწერა. როგორც The Hollywood 
Reporter-ი წერს, მომავალი ფილმის სახელწოდება 
„კინოკრიტიკოსი“ იქნება. სურათის გადაღებები შე-
მოდგომაზე უნდა დაიწყოს. ცნობილია, რომ სიუჟეტი 
გასული საუკუნის 70-იანი წლების ლოს-ანჯელესში 
ვითარდება. ფილმის მთავარი გმირი, სავარაუდოდ, 
კინოკრიტიკოსი პოლინ კეილი იქნება. ტარანტინოს 
არაერთხელ განუცხადებია, რომ საკუთარი კარიერის 
განმავლობაში, ის მხოლოდ ათი ფილმის გადაღე-
ბას აპირებს და 60 წლისა, პენსიაზე უნდა გავიდეს. 
აღსანიშნავია, რომ რეჟისორი საიუბილეო თარიღს, 
სწორედ ამ დღეებში – 27 მარტს აღნიშნავს.

მენიუ სისხლის 
ჯგუფის მიხედვით

დიეტა სისხლის ჯგუფის მიხედვით, საკმაოდ პოპუ-
ლარულია მათ შორის, რომლებსაც წონაში მოკლება 
სურთ. თუმცა, აქამდე, მათ თავად უხდებოდათ შე-
საფერისი პროდუქტების შერჩევა და საკვების მომ-
ზადება. ტაილანდის დედაქლაქ ბანგკოკში, პირველი 
რესტორანი გაიხსნა, რომელიც კლიენტებს მდიდარ 
მენიუს სთავაზობს, სისხლის ჯგუფების მიხედვით. 
დაწესებულებას The Third Floor ჰქვია და მას ოთხი 
სახის მენიუ აქვს – ცალ-ცალკე, სისხლის ყოველი 
ჯგუფისთვის. კერძის საფუძველი, შესაძლოა, ერთი 
და იგივე იყოს, მაგალითად, პელმენი, მაკარონი, 
შემწვარი ბრინჯი, მაგრამ მეორე ჯგუფის სისხლის 
მქონეთათვის, ის ბერძნულ სალათთან ერთად მი-
აქვთ, მეოთხესთვის – კრევეტებთან ერთად, ხოლო 
პირველი და მესამე ჯგუფისთვის – ქათმის ხორცის 
თანხლებით. კლიენტს შეუძლია, სისხლის ჯგუფი არ 
დაასახელოს და რესტორნში კერძი სხვა ჯგუფიდან 
შეუკვეთოს, თუმცა ოფიციანტებსა და მზარეულე-
ბსაც არ უყვართ ასეთი გაუაზრებელი სტუმრები და 
ისინი შეფისგან კომპლიმენტსაც ვერ დაიმსახურებენ. 



Q#10 (1651)  22 _ 28 Tebervali, 2023 weli18

daijesti

ფუტკრებმა სახლი სკად აქციეს

ერთმა ინგლისელმა ოჯახმა აღმოაჩინა, რომ მათი 
სახლი გიგანტურ სკად გადაიქცა, როცა კედლებიდან 
თაფლმა დაიწყო ჟონვა. ქეით დემპსი ამბობს, რომ მე-
უღლესთან ერთად, სახლის კედლებზე რამდენიმე მუქი 
ლაქა შენიშნა და როცა დააკვირდნენ, აღმოაჩინეს, რომ 
ეს ჩვეულებრივი თაფლი იყო. გაოგნებულებმა იატაკზეც 
პატარა ხვრელი გააკეთეს და იქ საოცრება დახვდათ – 
ორმეტრიანი ფიჭები და ლიტრობით თაფლი. ცოლ-ქმა-
რმა დახმარებისთვის სპეციალისტებს მიმართეს, მაგრამ 

მათ იმხელა თანხა მოითხოვეს, რასაც ვერ შესწვდებოდნენ. ქეითმა და მისმა ქმარმა პრობლემის მოგვარება 
მეგობრებთან ერთად გადაწყვიტეს. მათდა გასაოცრად, ფუტკრებს „მუშები“ არ შეუწუხებია. მთლიანობაში, 
დაახლოებით, ოთხი კვირა დასჭირდათ, რათა სახლიდან თაფლი ამოეღოთ. 

კოსმოსში – საჰაერო ბურთით

კომპანიამ, ამომავალი მზის ქვეყნიდან, მეტად გაბედული პროექტის განხორციელება გადაწყვიტა, რომელიც 
პერსპექტივაში, ტურისტებზეა გათვლილი. იაპონელმა სწავლულებმა, საჰაერო ბურთის სახით, უნიკალური 
კონსტრუქცია შეიმუშავეს, რომელშიც მხოლოდ ერთი მოგზაური განთავსდება. სპეციალისტებმა კვლევები 
კუნძულ ჰოკაიდოზე, ერთ-ერთ სოფელში ჩაატარეს. ბურთით მწარმოებელი კომპანიის მთავარი ინჟინერი 
გაფრინდა. კონსტრუქტორების ჩანაფიქრით, აპარატი დედამიწიდან 25 კილომეტრის სიმაღლეზე აფრინდება. 
სწავლულები ვარაუდობენ, რომ კოსმოსში (უფრო სწორად, სტრატოსფეროში) მოგზაურობის პირველ მსუ-
რველებს უკვე წლის ბოლოს მიიღებენ. წინასწარი მონაცემებით, ფრენის დრო 4 საათი იქნება, ღირებულება 
– 180 ათასი დოლარი. 

კომპენსაცია 
დიასახლისობისთვის 

– ქმრისგან

ესპანეთის ანდალუსიის სასამართლომ მამაკაცს 
ყოფილი ცოლისთვის 200 ათასი ევროს გადახდა და-
აკისრა, 25 წლის განმავლობაში, სახლის საქმეების 
შესრულებისთვის. ეს თანხა, ოჯახური თანაცხო-
ვრების განმავლობაში, მინიმალური შემოსავლის 
გათვალისწინებით დაითვალეს. როგორც მომჩივანმა 
ესპანელმა ადგილობრივ მედიას განუცხადა, ყოფილ 
ქმარს, ქორწინებაში ყოფნის დროს, არ სურდა, რომ 
ცოლს სახლის გარეთ ემუშავა. ამის გამო, განქორწი-
ნების შემდეგ, ქალი უსახსროდ დარჩა. სასამართლოს 
გადაწყვეტილებას ის სამართლიანად მიიჩნევს. „ახლა 
მშვიდად ვიქნები, რადგან მე ეს კომპენსაცია დავიმ-
სახურე“, – ამბობს კმაყოფილი ესპანელი. 

ხორცპროდუქტები 
კიბოს იწვევენ?! 

ჯანდაცვის მსოფლიო ორგანიზაცია პლანეტის 
მოსახლეობას აფრთხილებს, რომ ლორის, ძეხვეუ-
ლისა და ხორცის სხვა დამუშავებული პროდუქტების 
მოხმარება, სიმსივნის პოვოცირების თვალსაზრისით, 
ისეთივე საშიშია, როგორც თამბაქო. თავის მხრივ, 
ოქსფორდის უნივერსიტეტის მკვლევარებმა დაა-
დგინეს, რომ კვირაში მხოლოდ 4 პორცია ხორცის 
ნაწარმის მიღება 40%-ით ზრდის კიბოს განვითა-
რების რისკს. სწავლულები ვარაუდობენ, რომ ხორ-
ცში არსებული ნაერთები აზიანებენ კუჭ-ნაწლავის 
ტრაქტის უჯრედების დნმ-ს, რის შედეგადაც სიმსივნე 
ვითარდება. გარდა ამისა, დამუშავებული პროდუქ-
ტები სხვა მხრივაც საშიშია. დამუშავების პროცესში 
ცდილობენ, მათი შენახვის ვადა მაქსიმალურად გა-
ზარდონ. ამისთვის, პროდუქციას ბოლავენ, უმატებენ 
მარილს, ნიტრატებისა და ნიტრიტების მსგავს ქიმიურ 
კონსერვანტებს. ზოგიერთი ექსპერტი კი სიმსივნური 
დაავადებების მომატებულ რისკს, სწორედ ხორცპ-
როდუქტებში არსებულ დანამატებს უკავშირებს. 
ჯანდაცვის მსოფლიო ორგანიზაცია ახალ ხორცს 
ნაკლებად საშიშ პოზიციას ანიჭებს და მას „შესაძლო 
კანცეროგენის“ სტატუსს ანიჭებს. თუმცა, მეცნი-
ერები იმასაც ამბობენ, რომ ხორცი სასარგებლოა 
ჯანმრთელობისთვის, რადგან მასში ბევრი ცილა, 
რკინა, „ბე-12“ ვიტამინია, რაც აუცილებელია ჩვენი 
ორგანიზმისთვის. 

„ჭკვიანი“ სკამები ჰაერის 
დაბინძურებაზე მიანიშნებს

პოლონეთის სამხრეთში, ქვანახშირის ერთ-ერთი მაღაროს ორმა მუშამ ჰაერის დაბინძურებასთან ბრძოლა 
მაღალი ტექნოლოგიებით გადაწყვიტეს. მათ „ჭკვიანი“ დასასვენებელი სკამი შექმნეს, რომელიც ატმოსფეროს 
მდგომარეობას აფიქსირებს და ჰაერის გაწმენდაც შეუძლია. სკამი სხვადასხვა ფერებით ანათებს, რადგან 
გადამცემებით არის აღჭურვილი, რომელიც ჰაერში სხვადასხვა ნაწილაკების არსებობას აფიქსირებს. მწვანე 
ფერი – დაბინძურების ყველაზე დაბალ დონეს აღნიშნავს, წითელი – ყველაზე მაღალს. „ჩვენი შვილების გამო, 
გვინდოდა, შეგვექმნა ისეთი პროდუქტი, რომელიც ადვილად გვაჩვენებდა, სად შეიძლება სეირნობა და სად 
პირიქით – სჯობს სახლში დარჩენა“, – ამბობს სიახლის ერთ-ერთი ავტორი. ერთი ასეთი სკამი მაღაროელთა 
ქალაქის ადმინისტრაციასთან დადგეს. „ჭკვიანი“ მოწყობილობის განთავსებას აეროპორტებში, ოფისებში, 
საავადმყოფოებსა და სკოლებში აპირებენ, მთელი ქვეყნის მასშტაბით. ჯანდაცვის მსოფლიო ორგანიზაციის 
მონაცემებით, ევროკავშირში, 50 ყველაზე დაბინძურებული ადგილიდან 33 – პოლონეთშია. საკუთარი ელექტ-
როენერგიის 80%-ს, პოლონეთი ქვანახშირზე მომუშავე სადგურებით იღებს. 

ხორცის ანალოგი მატლებისგან

ქიმიკოსებმა სამხრეთ კორეადან, ხორცის ანალოგი შექმნეს შაქრისა და ცილებისგან, რომელიც ფქვილის 
მატლებისგან ამოიღეს. ამ მწერებით კვებავენ პატარა ცხოველებს. ხორცის ახალი ანალოგი, სუნით და გემოთი, 
პრაქტიკულად, არ განსხვავდება ნატურალური პროდუქტისგან – შაქრით დამუშავებულმა და მოხალულმა 
მატლებმა გააძლიერეს ხორცის არომატიც. „ხორცზე ფასების ზრდამ და გლობალურმა დათბობამ იძულე-
ბული გაგვხადა, საკვებში მწერების გამოყენებაზე სხაგვარად შეგვეხედა. მათი სხეული ყველა აუცილებელ 
ელემენტს შეიცავს: ცხიმოვან მჟავებს, ვიტამინებს, მინერალებსა და ცილებს“, – აცხადებენ კორეელი სწავ-
ლულები. მკვლევარები იმედოვნებენ, რომ მათი ტექნოლოგია ხორცისა და მისი სოუსების წარმოებას უფრო 
ეკოლოგიურსა და იაფს გახდის. 

პოპკორნი 
მდიდრებისთვის

კინოთეატრში მისული მაყურებლი, იშვიათად ამ-
ბობს უარს ფილმის ნახვაზე, პოპკორნის თანხლებით. 
მას დემოკრატიულ საკვებად მიიჩნევენ, რადგან ყვე-
ლასთვის ხელმისაწვდომია. თუმცა, მას შემდეგ, რაც 
კომპანია Berco-მ ის კინოს უმდიდრესი მაყურებლე-
ბისთვის წარადგინა, ახალი პოპკორნის ყიდვას ყველა 
ვერ შეძლებს. Billion dollar popcorn – დამზადებულია 
ორგანული შაქრისგან, Vermont Creamery-ის ნაღე-
ბის კარაქისგან, ვანილისგან, მსოფლიოში ყველაზე 
ძვირადღირებული მარილისგან და 23-კარატიანი, 
საკვებად ვარგისი ოქროსგან. თუმცა, ასე ძვირა-
დღირებულ პოპკორნს ძვირფასი ლითონის კი არა, 
მარილის გამო აქვს. ამ ნედლეულს დანიაში, კუნძულ 
ლესზე მოიპოვებენ და გასული საუკუნის 80-იანი 
წლებიდან, ეკოლოგიური საფრთხის გამო, ძალიან 
მცირე რაოდენობით აწარმოებენ. მარილის მოპოვება 
შუა საუკუნეების მეთოდებით ხორციელდება, როგო-
რც არქეოლოგიური ექსპერიმენტი და ტურისტული 
ატრაქციონი. მიუხედავად სახელწოდებისა, ახალი 
პოპკორნი არც ისე ასტრონომიული თანხა ღირს. ამ 
სასუსნავის ერთლიტრიანი შეფუთვის ფასი 100 დო-
ლარია, 4-ლიტრიანის – 250 დოლარი, 8-ლიტრიანის 
კი – 500 დოლარი. 

ახალი ქსოვილი სხეულს 
გააახალგაზრდავებს

საფრანგეთში სულ მალე გამოჩნდება მაისურები 
და ბლუზები, რომლებიც ადამიანის სხეულს უფრო 
მოხდენილს გახდის, კანს დაატენიანებს და თან მის 
მასაჟსაც მოახდენს. ასეთი ტანსაცმელი, ჩვეულებრი-
ვთან შედარებით, 10%-ით ძვირი ეღირება. მათ, ეგრეთ 
წოდებული, კოსმეტიკური ანუ მოფიქრალი ქსოვი-
ლისგან შეკერავენ. ტექნოლოგია ძალიან მარტივია: 
მეცნიერები ქსოვილზე განათავსებენ სპეციალურ 
მიკროსკოპულ კაფსულებს, რომლებიც მკვებავი და 
კოსმეტიკური ნივთიერებებით იქნება გავსებული. 
კანთან ხახუნისას, ქსოვილის კაფსულები გასკდება 
და მთელი მისი შიგთავსი კანზე მოხვდება. 

ოსტეოპოროზისგან 
ლუდი დაგიცავთ

ასაკში შესულ მანდილოსნებს ძვლების დაცვა 
ოსტეოპოროზისგან ლუდის მეშვეობით შეუძლიათ, 
– განაცხადეს კემბრიჯის უნივერსიტეტის სწავ-
ლულებმა. დღის განმავლობაში, ნახევარი ლიტრი 
ქარვისფერი სასმელი ორგანიზმს ასაკში საშიში მო-
ტეხილობებისგან იხსნის. მეცნიერებმა გაარკვიეს, 
რომ ლუდი დიეტური სილიკონის იდეალური წყაროა, 
რომელიც აუცილებელია ძვლის მასის ჩამოყალიბების 
პროცესისთვის. ასკთან ერთად, ეს მასა ილევა და დე-
ფორმირდება, რაც ოსტეოპოროზს იწვევს, სილიკონი 
კი ორგანიზმს მის აღდგენაში ეხმარება. მიუხედავად 
იმისა, რომ ამ ინგრედიენტს ზოგიერთი მცენარე და 
პარკოსნებიც შეიცავენ, მაინც მის ყველაზე მდიდარ 
წყაროდ ლუდს ასახელებენ. სასმელი იდეალურია 
ორგანიზმის მიერ, სილიკონის აბსორბციიდან გამო-
მდინარე. მკვლევარები ექსპერიმენტებისას, ძვლების 
ფორმირების პროცესზე ლუდის ზეგავლენას აკვირ-
დებოდნენ და აღმოაჩინეს, რომ ეთანოლი, რომელსაც 
შეიცავს ალკოჰოლი, ძვლის მასის გალევას ეწინაა-
ღმდეგება. სილიკონი კი, თავის მხრივ, ძვლის ახალი 
მასის ფორმირებას უწყობს ხელს. ესტროგენთან 
კომბინაციაში, სილიკონი დადებით ეფექტს გვაძ-
ლევს, – აღნიშნავენ სწავლულები. ამიტომ, ასაკოვან 
მანდილოსნებს ნამდვილად არ აწყენთ, დღეში ნახევარ 
ლიტრამდე ლუდის მიღება.

ბოტოქსით გულს 
უმკურნალებენ

ბოტოქსის მეშვეობით, შეიძლება გულის არითმიის 
განკურნება, – ასეთ დასკვნამდე მივიდნენ ამერიკელი 
სწავლულბი, რომლებიც ბოტულოროქსინს იკვლევ-
დნენ. როჩესტერის უნივერსიტეტის მკვლევარების 
თქმით, ამ პრეპარატის ინექციების სწორ გამოყენებას 
შეუძლია, თავიდან აგვაცილოს გართულბების რისკი, 
რომელიც აორტოკორონარული შუნტირების შემდეგ 
ავლენს თავს. ბოტოქსის მცირე დოზაც კი ბლოკავს 
ნერვული დაბოლოებების სიგნალებს, რომლებიც 
აიძულებენ კუნთებს, აქტიურად შეიკუმშონ. ეს კი 
ნიშნავს, რომ სწორი მიდგომით, მედიკოსები სულ 
მალე მიაგნებენ არითმიის წამალს, რომელიც მის 
ქრონიკულ სტადიებსაც განკურნავს. 

ყველაზე „მწვანე“ ქვეყნები გამოავლინეს

სპეციალისტებმა აშშ-დან, გამოკვლევა ჩაატარეს და იმ „მწვანე“ ქვეყნების რეიტინგი შეადგინეს, სადაც 
ეკოლოგიაზე ზრუნავენ. სიაში მსოფლიოს ქვეყნები მათ მიერ ეკოლოგიური მოძრაობების მოცულობის, 
გარემოს გარდაქმნისა და ათასგვარი ობიექტების შექმნის მიხედვით მოხვდნენ, რასაც სარგებელი მოაქვს 
პლანეტისა და ადამიანებისთვის. ლიდერთა ჩამონათვალში მოხვდა კანადა, ჩინეთი და ინდოეთი. საუკე-
თესოთა ათეულში შევიდნენ, ასევე, სამხრეთ კორეა, სინგაპური, გერმანია, ფინეთი, ბრაზილია და არაბთა 
გაერთიანებული საემიროები. 

მასკი თანამშრომლებს ქალაქს აუშენებს

ილონ მასკი, ტეხასის შტატში, საკუთარი ქალაქის აშენებას გეგმავს. დღეისთვის არსებული ინფორმაციით, 
დასახლება მდინარე კოლორადოს ნაპირზე აშენდება, სადაც მილიარდერის საკუთრებაში არსებული კომპანი-
ების თანამშრომლები იცხოვრებენ და იმუშავებენ. ქალაქის სახელწოდება სნეილბრუქი – Snailbrook იქნება. 
აღსანიშნავია, რომ ქალაქის მახლობლად უკვე შენდება კომპანია Boring-ისა და SpaceX-ის ობიექტები. ახალი 
ქალაქის დაგეგმარებაში შესულია ისეთი ობიექტები, როგორებიცაა საცურაო აუზები, სავარჯიში დარბაზე-
ბი, ღია სპორტული მოედნები. ასევე, გათვალისწინებულია კერძო საცხოვრებელი კომპლექსის მშენებლობა, 
პირადად ილონ მასკისთვის, რომელიც ქალაქგარეთ აშენდება. აღსანიშნავია, რომ ტეხასის კანონმდებლობის 
მიხედვით, ადმინისტრაციული ერთეულის სტატუსის მისაღებად ქალაქში, სულ მცირე, 200-ზე მეტი ადამიანი 
უნდა ცხოვრობდეს.


